Монгол Улсын Их Хурлын 2006 оны хаврын ээлжит чуулганы 5 дүгээр сарын 12-ны (Баасан гараг) өдрийн нэгдсэн хуралдаан 10 цаг 10 минутад Төрийн ордны “А” танхимд эхлэв.

УИХ-ын дарга Ц.Нямдорж хуралдааны ирц, хэлэлцэх асуудлын талаар танилцуулав.


Чуулганы нэгдсэн хуралдаанд ирвэл зохих 75 гишүүнээс нийт 56 гишүүн ирж, 74.6 хувийн ирцтэй байв. Үүнд:

 


Чөлөөтэй: Ж.Батхуяг, Н.Баяртсайхан, Р.Буд, Г.Занданшатар, Ц.Мөнх-Оргил, Т.Очирхүү, М.Сономпил, Д.Туяа, У.Хүрэлсүх, Б.Эрдэнэбат;
Өвчтэй: Я.Санжмятав;

Тасалсан: Д.Арвин, Р.Бадамдамдин, Ц.Батаа, Б.Батбаяр, Н.Батбаяр, Э.Бат-Үүл, Д.Бат-Эрдэнэ, Б.Цэрэнбалжир; 

Нэг. УИХ-ын гишүүн Ч.Содномцэрэнгээс “Төсвийн байгууллагын зарим ажил, үйлчилгээг гэрээгээр гүйцэтгүүлэх тухай” Засгийн газрын 2003 оны 233 дугаар тогтоолыг хүчингүй болгох талаар тавьсан асуулга.


Хэлэлцэх асуудалтай холбогдуулан Сангийн сайд Н.Баяртсайхан, Сангийн яамны төсвийн бодлого зохицуулалтын газрын зарлагын хэлтсийн дарга Б.Нанзаддорж нар байлцав. 

УИХ-ын гишүүн Ч.Содномцэрэнгээс “Төсвийн байгууллагын зарим ажил, үйлчилгээг гэрээгээр гүйцэтгүүлэх тухай” Засгийн газрын 2003 оны 233 дугаар тогтоолыг хүчингүй болгох талаар тавьсан асуулгад Засгийн газрын гишүүн, Сангийн сайд Н.Баяртсайхан хариулж мэдээлэл хийв.  


УИХ-ын гишүүн С.Ламбаа, С.Оюун, А.Мурат нарын асуусан асуултанд Сангийн сайд Н.Баяртсайхан хариулж тайлбар хийв. 


УИХ-ын гишүүн Ч.Содномцэрэн санал хэлэв. 


УИХ-ын гишүүд асуулгын хариуг сонсов. 

Хэлэлцэх асуудал дууссаны дараа УИХ-ын дарга Ц.Нямдорж  Улсын Их Хурлын гишүүдэд Ж.Гүррагчаа гишүүнээр дамжуулан Баянзүрх дүүргийн иргэд, сонгогчдоос ирүүлсэн саналыг уншиж сонсгов. 


Уг асуудлыг 15 цаг 55 минутад хэлэлцэж дуусав.  

Хоёр. УИХ-ын гишүүн Л.Гансүхээс “Сүхбаатарын талбайд байрлаж байсан гэрүүдийг цагдаагийн байгууллагаас албадан нүүлгэсэн асуудлаар Монгол Улсын Засгийн газарт хандан тавьсан асуулга.

Хэлэлцэх асуудалтай холбогдуулан Хууль зүй, дотоодын хэргийн сайд Д.Одбаяр, Цагдаагийн ерөнхий газрын дарга Д.Сандаг-Очир, Нийслэлийн цагдаагийн газрын дарга Ж.Бумнанжид, Нийслэлийн Засаг дарга бөгөөд Улаанбаатар хотын захирагч Ц.Батбаяр, Сүхбаатар дүүргийн орлогч дарга Б.Балдорж нар байлцав. 


УИХ-ын гишүүн Л.Гансүхээс “Сүхбаатарын талбайд байрлаж байсан гэрүүдийг цагдаагийн байгууллагаас албадан нүүлгэсэн асуудлаар Монгол Улсын Засгийн газарт хандан тавьсан асуулгад Засгийн газрын гишүүн, Хууль зүй, дотоод хэргийн сайд Д.Одбаяр хариулж мэдээлэл хийв. 


УИХ-ын гишүүн Б.Мөнхтуяа, А.Мурат, Р.Эрдэнэбүрэн, С.Оюун, Ч.Содномцэрэн, С.Ламбаа, Л.Гансүх нарын асуусан асуултанд Хууль зүй, дотоод хэргийн сайд Д.Одбаяр, Цагдаагийн ерөнхий газрын дарга Д.Сандаг-Очир, Нийслэлийн цагдаагийн газрын дарга Ж.Бумнанжид, Нийслэлийн Засаг дарга бөгөөд Улаанбаатар хотын захирагч Ц.Батбаяр нар хариулж тайлбар хийв. 


УИХ-ын гишүүн Л.Гансүх санал хэлэв. 

УИХ-ын гишүүд асуулгын хариуг сонсов.

Уг асуудлыг 16 цаг 40 минутад хэлэлцэж дуусав. 

Гурав. Монгол Улсын Засгийн газрын гишүүн, Онцгой байдлын асуудал эрхэлсэн сайдыг томилох


Монгол Улсын Ерөнхий сайд М.Энхболд Монгол Улсын Засгийн газрын гишүүн, Онцгой байдлын асуудал эрхэлсэн сайдаар УИХ-ын гишүүн Сайнбуянгийн Отгонбаярын нэрийг дэвшүүлж байгааг танилцуулав. 


УИХ-ын гишүүн Л.Гансүхийн асуусан асуултанд Монгол Улсын Ерөнхий сайд М.Энхболд хариулж тайлбар хийв.


Монгол Улсын Засгийн газрын гишүүн, Онцгой байдлын асуудал эрхэлсэн сайдыг томилох тухай Ерөнхий сайдын саналын талаар гаргасан Төрийн байгуулалтын байнгын хорооны дүгнэлтийг УИХ-ын гишүүн Д.Дондог танилцуулав. 

Байнгын хорооны дүгнэлт болон нэр дэвшигчээс асуух асуулттай болон санал хэлэх гишүүн байхгүй байв. 

Ц.Нямдорж: - Монгол Улсын Засгийн газрын гишүүн, Онцгой байдлын асуудал эрхэлсэн сайдаар УИХ-ын гишүүн Сайнбуянгийн Отгонбаярыг томилъё гэсэн санал хураалт явуулъя. 

Зөвшөөрсөн: 43

Татгалзсан: 0

Бүгд: 43



- Дэмжигдлээ. 

100 хувийн саналаар УИХ-ын гишүүн С.Отгонбаярыг Засгийн газрын гишүүнээр томилов.

Монгол Улсын Их Хурлын тогтоол. Улаанбаатар хот. Засгийн газрын гишүүнийг томилох тухай. Монгол Улсын Үндсэн хуулийн 25 дугаар зүйлийн 1 дэх хэсгийн 6 дахь заалт. Засгийн газрын тухай хуулийн 21 дүгээр зүйлийн 1 дэх хэсэгт заасныг үндэслэн Монгол Улсын Их Хурлаас тогтоох нь: 

1. Монгол Улсын Засгийн газрын гишүүн, Онцгой байдлын асуудал эрхэлсэн сайдаар Сайнбуянгийн Отгонбаярыг томилсугай. 

2. Энэ тогтоолыг 2006 оны 5 дугаар сарын 12-ны өдрөөс эхлэн дагаж мөрдөнө. 

Энэ тогтоолыг баталъя гэсэн санал хураалт явуулъя. 

Зөвшөөрсөн: 42

Татгалзсан: 1

Бүгд: 43



- Дэмжигдлээ. 

97.7 хувийн саналаар УИХ-ын гишүүн С.Отгонбаярыг Онцгой байдлын асуудал эрхэлсэн сайдаар томилов. 

Уг асуудлыг 18 цаг 00 минутад хэлэлцэж дуусав.

Дөрөв. Ашигт малтмалын үнийн өсөлтийн гэнэтийн ашгийн татвар тогтоох тухай хуулийн төсөл.


Хэлэлцэх асуудалтай холбогдуулан Сангийн яамны төсвийн бодлого зохицуулалтын газрын дарга Б.Батжаргал, санхүү бүртгэл, хөрөнгө оруулалтын газрын дарга Ю.Галсан, зарлагын хэлтсийн дарга Б.Нанзаддорж, төсвийн нэгтгэлийн хэлтсийн дарга С.Мягмардаш нар байлцав. 


Ашигт малтмалын үнийн өсөлтийн гэнэтийн ашгийн татвар тогтоох тухай хуулийн төслийн талаар Төсвийн байнгын хорооноос гаргасан санал дүгнэлтийг УИХ-ын гишүүн Т.Ганди танилцуулав. 


Байнгын хорооны дүгнэлттэй холбогдуулж УИХ-ын гишүүн Л.Гантөмөр, М.Зоригт, Д.Ганхуяг, Л.Гансүх нарын асуусан асуултанд УИХ-ын гишүүн, Төсвийн байнгын хорооны дарга Ч.Улаан хариулж тайлбар хийв. 

Зарчмын зөрүүтэй саналын томъёоллоор санал хураалт явуулав. 

Ц.Нямдорж: - 1. Хуулийн нэрийг дараахь байдлаар өөрчлөх. “Зарим бүтээгдэхүүнд үнийн өсөлтийн албан татвар ногдуулах тухай” гэж өөрчилье гэсэн санал байна. 

Энэ саналыг дэмжье гэсэн санал хураалт явуулъя. 

Зөвшөөрсөн: 39

Татгалзсан: 6

Бүгд: 45



- Дэмжигдлээ. 

86.7 хувиар УИХ-ын гишүүн Ц.Нямдоржийн гаргасан санал дэмжигдлээ. 

2. Хуулийн төслийн заалт бүрээр санал хураалт явуулъя гэсэн горимын санал байна. Энэ саналыг дэмжье гэсэн санал хураалт явуулъя.

Зөвшөөрсөн: 30

Татгалзсан: 15

Бүгд: 45



- Дэмжигдлээ. 

66.7 хувийн саналаар горимын санал дэмжигдлээ. 

3. 1 дүгээр зүйл. Хуулийн зорилт. 

1.1. Энэ хуулийн зорилт нь Монгол Улсын нутаг дэвсгэрээс олборлосон алт, зэсийн хүдэр болон баяжмалын цэвэр зэсэд шилжүүлсэн дэлхийн зах зээлийн үнийн өсөлтөөс бий болсон нэмэгдэл орлогод албан татвар ногдуулах, түүнийг Засгийн газрын тусгай санд төвлөрүүлэхтэй холбогдсон харилцааг зохицуулахад оршино. 

Энэ саналыг дэмжье гэсэн санал хураалт явуулъя.

Зөвшөөрсөн: 39

Татгалзсан: 6

Бүгд: 45



- Дэмжигдлээ. 

86.7 хувийн саналаар 1 дүгээр зүйл дэмжигдлээ. 

4. 2 дугаар зүйл. Зарим бүтээгдэхүүнд үнийн өсөлтийн нэмэгдэл орлогын албан татварын хууль тогтоомж. 

2.1. Зарим бүтээгдэхүүнд үнийн өсөлтийн албан татвар ногдуулах тухай хууль тогтоомж нь Татварын ерөнхий хууль, энэ хууль, тэдгээртэй нийцүүлэн гаргасан хууль тогтоомжийн бусад актаас бүрдэнэ. 

Энэ саналыг дэмжье гэсэн санал хураалт явуулъя. 

Зөвшөөрсөн: 39

Татгалзсан: 7

Бүгд: 46



- Дэмжигдлээ.

84.8 хувийн саналаар 2 дугаар зүйл дэмжигдлээ. 

5. 3 дугаар зүйл. Хуулийн нэр томъёо. 

3.1. Энэ хуульд хэрэглэсэн дараахь нэр томъёог дор дурдсан утгаар ойлгоно: 

3.1.1. “зэсийн үнийн өсөлтийн нэмэгдэл орлого” гэж Лондонгийн металлын бирж дээрх зэсийн үнээс хайлуулах зардал болон суурь үнийг хассан зөрүүгээс бий болсон нэмэлт орлогыг;

Энэ саналыг дэмжье гэсэн санал хураалт явуулъя.

Зөвшөөрсөн: 41

Татгалзсан: 4

Бүгд: 45



- Дэмжигдлээ.

91.1 хувийн саналаар 3.1.1 дэмжигдлээ. 


6. 3.1.2. “суурь үнэ” гэж зэсийн хүдэр болон баяжмалыг олборлоход гарсан зардал, ашгийг 100 хувиар тооцсон дүнгийн нийлбэр хэмжээг; 

Энэ саналыг дэмжье гэсэн санал хураалт явуулъя. 


Зөвшөөрсөн: 38

Татгалзсан: 7

Бүгд: 45



- Дэмжигдлээ.

84.4 хувийн саналаар 3.1.2 дэмжигдлээ.


7. 3.1.3. “зэс хайлуулах зардал” гэж зэс хайлуулах, цэвэршүүлэхтэй холбогдон гарах зардалд худалдан авагчид олгож байгаа үнийн хөнгөлөлтийг;

Энэ саналыг дэмжье гэсэн санал хураалт явуулъя. 

Зөвшөөрсөн: 38

Татгалзсан: 8

Бүгд: 45



- Дэмжигдлээ.


82.6 хувийн саналаар 3.1.3 дэмжигдлээ.


8. 3.1.4. “алтны үнийн өсөлтийн нэмэгдэл орлого” гэж Лондонгийн металлын бирж дээрх алтны үнээс 500 ам долларыг хассан зөрүүгээс бий болсон нэмэлт орлогыг; 

Энэ саналыг дэмжье гэсэн санал хураалт явуулъя. 

Зөвшөөрсөн: 31

Татгалзсан: 15

Бүгд: 46



- Дэмжигдлээ.


67.4 хувийн саналаар 3.1.4 дэмжигдлээ. 


9. 4 дүгээр зүйл. Татвар төлөгч. 

4.1. Монгол Улсын нутаг дэвсгэрээс олборлосон алт, зэсийн хүдэр болон баяжмалыг борлуулж, үнийн өсөлтийн /өөс/ нэмэгдэл орлого олж түүнийг эзэмшиж, захиран зарцуулах эрх бүхий хувь хүн, хуулийн этгээд нь татвар төлөгч байна. 

Энэ саналыг дэмжье гэсэн санал хураалт явуулъя.

Зөвшөөрсөн: 37

Татгалзсан: 8

Бүгд: 45



- Дэмжигдлээ.

82.8 хувийн саналаар 4 дүгээр зүйл дэмжигдлээ.


10. 5 дугаар зүйл. Татвар ногдуулах орлого түүнийг тодорхойлох. 

5.1. Зэсийн үнийн өсөлтийн нэмэгдэл орлогын албан татвар ногдуулах орлогыг Лондонгийн металлын бирж дээрх зэсийн үнээс зэс хайлуулахад гарсан зардал болон суурь үнийг хасч тодорхойлно.

5.2. Зэсийн үнийн өсөлтийн нэмэгдэл орлогыг тодорхойлоход хэрэглэх зэсийн 1 тонн тутам дахь суурь үнийн хэмжээ 2600 ам доллар байна. 

5.3. Алтны үнийн өсөлтийн нэмэгдэл орлогын албан татвар ногдуулах орлогыг Лондонгийн металлын бирж дээрх 1 унци тутмын алтны үнийн 500 ам доллараас давсан орлогын хэсэгт ногдуулна. 

Энэ саналыг дэмжье гэсэн санал хураалт явуулъя.

Зөвшөөрсөн: 36

Татгалзсан: 9

Бүгд: 45



- Дэмжигдлээ.


80.0 хувийн саналаар 5 дугаар зүйл дэмжигдлээ.


11. 6 дугаар зүйл. Татварын хувь хэмжээ. 

6.1. Алт, зэсийн үнийн өсөлтийн нэмэгдэл орлогод 68.0 хувиар албан татвар ногдуулна. 

Энэ саналыг дэмжье гэсэн санал хураалт явуулъя. 

Зөвшөөрсөн: 34

Татгалзсан: 11

Бүгд: 45



- Дэмжигдлээ.


75.6 хувийн саналаар 6 дугаар зүйл дэмжигдлээ.


12. 7 дугаар зүйл. Албан татварыг тодорхойлох, Засгийн газрын тусгай санд төлөх, тайлагнах. 

7.1. Татвар төлөгч нь алт, зэсийн үнийн өсөлтийн нэмэгдэл орлогын албан татварыг өөрөө үнэн зөв тодорхойлон, татварын албанд төлнө. 

7.2. Алт, зэсийн үнийн өсөлтийн нэмэгдэл орлогын албан татварын тайланг Аж ахуйн нэгж, байгууллагын орлогын албан татварын тухай хуульд заасан хугацаанд гаргаж, татварын албанд ирүүлнэ. 

7.3. Тайлангийн маягтыг Үндэсний татварын ерөнхий газрын дарга батална. 

Энэ саналыг дэмжье гэсэн санал хураалт явуулъя. 

Зөвшөөрсөн: 39

Татгалзсан: 6

Бүгд: 45



- Дэмжигдлээ.


86.7 хувийн саналаар 7 дугаар зүйл дэмжигдлээ.


13. 8 дугаар зүйл. Хуулийн хэрэгжилтэнд хяналт тавих. 

8.1. Энэ хуулийн хэрэгжилтэнд татварын алба хяналт тавих бөгөөд хуулийг хэрэгжүүлэхтэй холбогдсон аргачлал, зааврыг Үндэсний татварын ерөнхий газрын дарга батлан мөрдүүлнэ. 

Энэ саналыг дэмжье гэсэн санал хураалт явуулъя. 

Зөвшөөрсөн: 39

Татгалзсан: 6

Бүгд: 45



- Дэмжигдлээ.

86.7 хувийн саналаар 8 дугаар зүйл дэмжигдлээ.

14. Анхны хэлэлцүүлгээр нь баталъя гэсэн горимын санал гарсан. Энэ горимын саналыг дэмжье гэсэн санал хураалт явуулъя. 

Зөвшөөрсөн: 35

Татгалзсан: 10

Бүгд: 45



- Дэмжигдлээ.

77.8 хувийн саналаар горимын санал дэмжигдлээ.

15. “Зарим бүтээгдэхүүнд үнийн өсөлтийн албан татвар ногдуулах тухай” хуулийг баталъя гэсэн санал хураалт явуулъя. 

Зөвшөөрсөн: 35

Татгалзсан: 10

Бүгд: 45



- Дэмжигдлээ.

77.8 хувийн саналаар “Зарим бүтээгдэхүүнд үнийн өсөлтийн албан татвар ногдуулах тухай” хууль батлагдлаа.

16. Хууль батлагдсантай холбогдуулж зарим хуулиудад өөрчлөлт оруулах хуулийн төсөл байгаа. 

Монгол Улсын Татварын Ерөнхий хуульд нэмэлт оруулах тухай. 

1 дүгээр зүйл. Монгол Улсын Татварын Ерөнхий хуулийн 16 дугаар зүйлд  “9/ зарим бүтээгдэхүүний үнийн өсөлтийн албан татвар” гэсэн заалт нэмсүгэй. 

2 дүгээр зүйл. Энэ хуулийг “Зарим бүтээгдэхүүнд үнийн өсөлтийн албан татвар ногдуулах тухай” хууль хүчин төгөлдөр болсон өдрөөс эхлэн дагаж мөрдөнө. 

Үүнийг баталъя гэсэн санал хураалт явуулъя. Анхны хэлэлцүүлгээр.

Зөвшөөрсөн: 35

Татгалзсан: 10

Бүгд: 45



- Дэмжигдлээ.

77.8 хувийн саналаар Татварын Ерөнхий хуульд өөрчлөлт оруулах хууль батлагдлаа.

17.  Монгол Улсын Нэгдсэн төсвийн тухай хуульд нэмэлт, өөрчлөлт оруулах тухай. 

1 дүгээр зүйл. Монгол Улсын Нэгдсэн төсвийн тухай хуульд дор дурьдсан агуулгатай 9.1.9 дэх заалт нэмсүгэй: “9.1.9. зарим бүтээгдэхүүний үнийн өсөлтийн албан татвар”

2 дугаар зүйл. Монгол Улсын Нэгдсэн төсвийн тухай хуулийн 13 дугаар зүйлд дараахь агуулгатай хэсэг нэмсүгэй: 

“13.4. Зарим бүтээгдэхүүний үнийн өсөлтийн албан татварын орлогоор Монгол Улсыг хөгжүүлэх сан байгуулна.” 

3 дугаар зүйл. Энэ хуулийг зарим бүтээгдэхүүнд үнийн өсөлтийн албан татвар ногдуулах тухай хууль хүчин төгөлдөр болсон өдрөөс эхлэн дагаж мөрдөнө. 

Үүнийг баталъя гэсэн санал хураалт явуулъя. Анхны хэлэлцүүлгээр. 

Зөвшөөрсөн: 38

Татгалзсан: 7

Бүгд: 45



- Дэмжигдлээ.

84.4 хувийн саналаар хуулийн өөрчлөлт батлагдлаа.

18. Монгол Улсын Аж ахуйн нэгж, байгууллагын орлогын албан татварын тухай хуульд нэмэлт оруулах тухай.

1 дүгээр зүйл. Монгол Улсын Аж ахуйн нэгж, байгууллагын орлогын албан татварын хуулийн 5 дугаар зүйлийн 1 дэх хэсгийн 1 дэх заалтын “үл хөдлөх эд хөрөнгийн” гэсний дараа “болон зарим бүтээгдэхүүний үнийн өсөлтийн албан татвар” гэж нэмсүгэй. 

2 дугаар зүйл. Энэ хуулийг Зарим бүтээгдэхүүнд үнийн өсөлтийн албан татвар ногдуулах тухай хууль хүчин төгөлдөр болсон өдрөөс эхлэн дагаж мөрдөнө.

Үүнийг баталъя гэсэн санал хураалт явуулъя.

Зөвшөөрсөн: 36

Татгалзсан: 9

Бүгд: 45



- Дэмжигдлээ.

80.0 хувийн саналаар хууль батлагдлаа.

Хуралдаан 18 цаг 30 минутад өндөрлөв.  

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА Н.ЛУВСАНЖАВ

Тэмдэгдэл хөтөлсөн: 

ХУРАЛДААНЫ НАРИЙН 

БИЧГИЙН ДАРГА Ц.АЛТАН-ОД

УЛСЫН ИХ ХУРЛЫН 2006 ОНЫ НАМРЫН ЭЭЛЖИТ ЧУУЛГАНЫ

2006 ОНЫ 5 ДҮГЭЭР САРЫН 12-НЫ ӨДӨР /БААСАН ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 10 минутад эхлэв.


Ц.Нямдорж: -  Эх орон намаас байна. МАХН-ын бүлгээс ахлагч нь бусад гишүүд нь байна. Заавал ирц бүрдүүлээд асуудал яриад байх онцын шаардлага одоохондоо алга байна. 15:00 цагаас хоёр асуулгын хариу ярих байгаа. Нэг нь 233-р тогтоол. Нөгөө төрийн үйлчилгээний албан хаагчдын асуудлаар Ч.Содномцэрэн Засгийн газарт асуулга тавьсан юм билээ. Тэрний хариуг сонсоно. Хоёр дахь нь энэ Сүхбаатарын талбайд байсан гэрүүд буулгасан асуудлаар Ардчилсан намын гишүүд Засгийн газарт асуулт тавьсан байна лээ. Түүний хариуг Д.Одбаяр сайд танилцуулах байх. Үдээс хойш нэг ийм ажилтай гэдгийг хэлье. Засгийн газар нэг асуудал оруулж ирж магадгүй. Тэгвэл тэрийг яаралтай хуралдаж хэлэлцэх шаардлага гарч магадгүй. Хамгийн гол нь төсвийн тодотголын асуудлыг одоо дуусгамаар байна. Нөгөө нэг алт зэсний асуудлаар МАХН-ын бүлэг, Ардчилсан намын зөвлөл хоёр ярилцаад байгаа. Тэр асуудлаа одоо ингээд хэлэлцээд тохиролцоонд хүрээд тэрний дараа Төсвийн байнгын хороог яаралтай хуралдуулаад тэр ойлголцсон байдлаараа цаашаа асуудлаа хэлэлцээд. Тэгээд хэрвээ цаг гарахаар бол үдээс хойш төсвийн тодотголоо тохирчихоод Байнгын хорооны дүгнэлт гарч чадах юм бол үдээс хойш төсвийн тодотголоо хэлэлцээд баталчихмаар байна. Энэ төсвийн тодотгол хэтэрхий их удаж байна. Төсвийн гүйцэтгэлийн асуудал нэлээн ажил хэрэгчээр хандая. Энд тэндээс материал цуглуулъя гэсэн яриа болсон юм билээ. Энэ долоо хоногт иймэрхүү байдлаар ажлаа зохион байгуулаад ирэх долоо хоногоос Аж ахуйн нэгжийн орлогын албан татварын хууль, ашигт малтмалын хууль, авилгалын хууль гэх мэтийн хуулиудын чиглэлээр Байнгын хороод ажлаа зохион байгуулмаар байна. Өнөөдөр 5 сарын 10 болж байдаг. 7 сарын 10 хүргэлгүй хурал завсарлуулмаар байдаг. Хугацаа бага байна. Шийдэх асуудал олон байдаг. Хүндрэлтэй асуудлууд байдаг. Ярих шийдвэрлэх асуудал нь дандаа олон нийтийн анхаарлыг татсан зайлшгүй шийдвэр гаргавал зохилтой ийм асуудлууд байгаад байдаг. Дээрээс нь Д.Дондог даргын түр хороо засаг захиргаа нутаг дэвсгэрийн хуулийг оруулж ирье гэж байгаа. Тэрнийг дагалдсан баахан хуулиудад өөрчлөлт оруулах саналууд орж ирнэ. Гэх мэтээр ажил шахуу байгаа гэдгийг гишүүддээ нэг хэлчихмээр байна. 

Хоёрдугаарт, энэ хаврын чуулганы тухайд гадаад дотоод томилолтыг аль болох бага өгөх шаардлага байна. Шийдвэрлэх асуудлууд нь маргаантай. Гишүүд зайлшгүй байж оролцох ёстой ийм асуудлууд байдаг. Энэнийгээ бас манай гишүүд томилолт авахдаа нэлээн тэвчих байдлаар асуудалд хандвал сайн байна. Ингээд өнөөдрийн тухайд гишүүд ордондоо байгаад тэгээд байнгын хороо шаардлагатай тохиолдолд чуулганд дуудсан тохиолдолд бэлэн байж байгаачээ. Ордонд байгаад ажил юм аа зохицуулаачээ гэдгийг хүсье. Ингээд Д.Идэвхтэн дарга Л.Гансүх дарга хоёр өчигдрийн уулзалтынхаа үргэлжлэлийг яаралтай хийж дуусгаад. Ардчилсан намын зөвлөлийн гишүүд шаардлагатай гэж үзэх юм бол надтай уулзах нэг хувилбар байна. Ингээд энэ асуудлаа дуусгамаар байх юм. За ингээд та бүхэн ордондоо байгаад дуудахад бэлэн сууж байгаарай гэдгийг хэлээд түр хойшлуулъя хуралдаанаа. 

Хуралдаан 10 цаг 15 минутад завсарлав. 

Хуралдаан 15 цаг 25 минутаас үргэлжлэв. 

Нэг. УИХ-ын гишүүн Ч.Содномцэрэнгээс “Төсвийн байгууллагын 

зарим ажил, үйлчилгээг гэрээгээр гүйцэтгүүлэх тухай” 

Засгийн газрын 2003 оны 233 дугаар тогтоолыг 

хүчингүй болгох талаар тавьсан асуулга.

Ц.Нямдорж: - Г.Занданшатар, Д.Лүндээжанцан, К.Сайраан, Д.Тэрбишдагва гадаадад, Р.Гончигдорж, Б.Жаргалсайхан хөдөө, А.Бакей, Г.Батхүү, Ц.Дамиран гишүүд эмнэлэгт байна. Хоёр асуулгын хариуг сонсох учиртай. Нэг нь Ч.Содномцэрэн гишүүнээс төсвийн байгууллагын ажилтны талаар Засгийн газраас гарсан 233-р тогтоолыг хүчингүй болгох талаар асуулга тавьсан байгаа. Нөгөө нь Л.Гансүх гишүүн Сүхбаатарын талбайд байсан гэрүүдийг албадан нүүлгэсэн талаар асуулга тавьсан. Нэг асуулгын хариуг Н.Баяртсайхан сайд, нөгөө асуулгын хариуг Д.Одбаяр сайд танилцуулга. Би гишүүдэд асуулга хэлэлцэх журмыг нь хэлээд өгье. Асуулгад хариулт өгөх хугацаа 5 минут. 5 минутад багтааж хоёр сайд танилцуулга хийнэ. Хариулттай холбогдуулж гишүүд асууж болно. 3 минут. Зөвхөн асуулга асуусан гишүүн 5 минутын хугацаанд үг хэлэх эрхтэй. Бусад гишүүн үг хэлэхгүй. Ийм дэгтэй шүү. Энэнийгээ гишүүд анхаарах хэрэгтэй. Энэ асуудал дууссаны дараа Төсвийн байнгын хороо хуралдаж төсвийн тодотгол, алт зэстэй холбоотой асуудлаар өргөн баригдсан төслүүдийг хэлэлцэнэ. Ерөнхий сайдаас нэг асуудал тавьж магадгүй. Тэгсэн тохиолдолд Төрийн байгуулалтын байнгын хороо хуралдах шаардлага гарч магадгүй. Тэгээд хэрвээ энэ хоёр байнгын хороо хуралдах юм бол хариу эргэж хуралдаад өнөөдөр тодорхой хэд хэдэн асуудлыг шийдмээр байна. Хурдан асуудлуудаа шийдээд явъя. За ингээд 40 гишүүний ирц бүртгэгдсэн байгаа учраас Ч.Содномцэрэн гишүүний асуулгад Н.Баяртсайхан сайд хариулна. 233-р тогтоолын талаар.

Н.Баяртсайхан: - УИХ-ын дарга, эрхэм гишүүд ээ. “Төсвийн байгууллагын зарим, ажил үйлчилгээг гэрээгээр гүйцэтгүүлэх тухай” Засгийн газрын 2003 оны 233 дугаар тогтоолын талаар иргэдээс гаргаж байгаа гомдолтой холбогдуулан дээрх тогтоолыг хүчингүй болгох боломжтой эсэх асуудлаар УИХ-ын нэгдсэн хуралдаан дээр хариу авахаар УИХ-ын гишүүн Ч.Содномцэрэнгээс ирүүлсэн асуулгад дараахь хариуг өгч байна. Төсвийн байгууллагын удирдлага, санхүүжилтийн хууль батлагдсанаар манай улс төсвийн удирдлагын шинэ тогтолцоонд шилжсэн бөгөөд энэ нь төсвийн удирдлагыг боловсронгуй болгох, төрийн нүсэр аппаратаас татгалзаж цомхон чадварлаг төрийн албыг бий болгох, төсвийн зардлын үр ашгийг дээшлүүлэх үндсэн зорилготой байсан юм. Бүтцийн өөрчлөлтийн хүрээнд төрийг албыг цомхон чадварлаг болгох гол арга хэмжээний нэг нь төрийн албаны зарим ажил, үйлчилгээг гэрээт хэлбэрт шилжүүлэх явдал байсан бөгөөд энэ нь УИХ-ын 2004 оны 24-р тогтоолоор батлагдсан Монгол Улсын төрийн албаны шинэтгэл дунд хугацааны стратегид тодорхойлсон төрийн албаны шинэтгэлийн зорилготой нийцэж байгаа билээ. Үүнийг хэрэгжүүлэхдээ бусад улсын хийгдсэн бүтцийн өөрчлөлтийн туршлагыг судлан үзсэний дээр Төсвийн байгууллагын удирдлага санхүүжилтийн тухай хууль, төрийн албаны шинэтгэлийг хэрэгжүүлэх зорилгоор 233-р тогтоолыг гаргасан байна. Өөрөөр хэлбэл Төсвийн байгууллагын удирдлага, санхүүжилтийн тухай хуулийн 23.1 дэх хэсэг, 51.1.4 дэх заалтад зааснаар төсвийн ерөнхийлөн захирагч эрхлэх асуудлынхаа хүрээнд шаардагдах бүтээгдэхүүнийхээ хэрэгцээг бодитой тодорхойлж, төсвийн байгууллага, төрийн болон орон нутгийн өмчид тэдгээрийн оролцоотой хуулийн этгээд, бусад этгээдээс гэрээгээр худалдан авах эрх нээлттэй тул энэ хүрээнд Засгийн газрын 2003 оны 233-р тогтоолд заасан ажил, үйлчилгээг гэрээгээр худалдан авах, тухайн ажил үйлчилгээг эрхлэх албан хаагчдыг баг болгон зохион байгуулж, гэрээт хэлбэрт шилжүүлэх боломжтой гэж үзсэн байна. 

Уг тогтоол батлагдаж төсвийн байгууллагын зарим ажил, үйлчилгээг гэрээгээр гүйцэтгүүлэхэд баримтлах чиглэлд зааснаар ажил, үйлчилгээг худалдан авах зардлыг бүрдүүлэхдээ тухайн ажил үйлчилгээнд зарцуулахаар батлагдсан төсөв, гэрээгээр ажиллах ажилчдын цалингийн сан, шимтгэл, бусад хөнгөлөлт, тэтгэлэг, төрийн өмч, техник, тоног төхөөрөмжийн ашиглалт, чанар байдлын үнэлгээ, үйл ажиллагаа явуулах ажлын байр материаллаг бусад зардал зэргийг нэгтгэн тооцож төрөөс эдэлж байсан хөнгөлөлт зэргийг хэвээр үлдээхээр зохицуулж, тухайн ажилтны гэр бүлээс их дээд сургуульд 2005 оны 1-р сарын 1-нээс өмнө элсэн орсон хүүхдийн сургалтын зардлыг их дээд сургуулиа төгсөх хүртлэх хугацаанд төр хариуцахаар, 2005 оны 1-р сарын 1-ны өдрөөс хойш шинээр элсэн орсон хүүхдийн сургалтын зардлыг төр хариуцахгүй байхаар тогтоожээ. 

Энэ тогтоолыг хэрэгжүүлэх явцад байгууллагууд харилцан адилгүй жигд биш байгаагаас иргэдээс гомдол гарах нэг нөхцөл болсон бид үзэж байгаа юм. Тухайлбал зарим байгууллага тогтоолыг хэрэгжүүлж, зарим ажил үйлчилгээг гэрээт ажилтнаар гүйцэтгүүлж байхад зарим нь тогтоолыг хэрэгжүүлээгүй гэрээгээр гүйцэтгүүлэх ажил, үйлчилгээг хуучин зарчмаар гүйцэтгэсээр байна. Засгийн газрын 2003 оны 233-р тогтоол нь Төсвийн байгууллагын удирдлага, санхүүжилтийн тухай хуулийг хэрэгжүүлэх зорилгоор төрийн албан тухай хуулиар, Засгийн газарт олгосон бүрэн эрхийн хүрээнд гаргасан бөгөөд уг тогтоолын дагуу гэрээний хэлбэрт шилжүүлсэн ажил үйлчилгээг эрхэлж байгаа албан хаагчид нь төрийн үйлчилгээний албан тушаалын ангилалд хамаарахгүй тул төрийн албан тухай хуульд заасан төрийн албан хаагчид хамаарах баталгаагаар хангагдах, хууль зүйн үндэслэлгүй бөгөөд тогтоолын ач холбогдлыг тайлбарлан ойлгуулах, хэрэгжилтэд хяналт үнэлгээ хийх, гомдол санал гаргаж байгаа хүмүүст зөв тайлбар өгөх асуудал дутагдалтай байгаад цаашид дүгнэлт хийж ажиллах болно. Саяхан Засгийн газрын гишүүд хөдөө орон нутагт ажиллах явцад иргэдээс тавьж байгаа гомдолтой холбогдуулан уг асуудлыг судлан санал боловсруулах ажлын хэсгийг Засгийн газрын хэрэг эрхлэх газрын тэргүүн дэд дарга Ш.Сүхбаатараар ахлуулсан ажлын хэсгийг томилон ажлуулсан юм. 

Уг ажлын хэсгээс гаргасан саналыг үндэслэн тогтоолд өөрчлөлт оруулах тухай Засгийн газрын 2006 оны 3-р сарын 26-ны өдрийн 55-р тогтоолоор Засгийн газрын 2003 оны 233-р тогтоолд өөрчлөлт оруулж гэрээт албан хаагчдын гэр бүлээс магадлан итгэмжлэгдсэн их дээд сургуульд элсэн орсон 1 хүүхдийн сургалтын төлбөрийг сургалтын төрийн сангаар дамжуулан олгохоор шийдвэрлээд байна. Мөн дээрх тогтоолд гэрээт ажилтны цалин хөлсийг нэмэгдүүлэх чиглэл баримтлан ажиллахыг төсвийн байгууллагын ерөнхий менежер нарт даалгасан. 

Засгийн газрын 2006 оны 53-р тогтоолыг хэрэгжүүлэхтэй холбогдуулан 2006 оны төсвийн тодотголд гэрээт албан хаагчын нэг хүүхдийн сургалтын төлбөрт зориулан 224 сая төгрөг, гэрээт албан хаагчдын цалин, нийгмийн даатгалын шимтгэлийн зардалд 1.5 тэрбум төгрөгөөр нэмэгдүүлэхээр тооцож тусгаад байна. Цаашид Төсвийн байгууллагын удирдлага, санхүүжилтийн тухай хуулийг хэрэгжүүлэх, төрийн албаны шинэтгэлийг эрчимжүүлэх, төсвийн шинэчлэлийн хүрээнд төсвийн байгууллагын зарим ажил, үйлчилгээг бүтээгдэхүүн нийлүүлэх хэлбэрт шилжүүлэн гэрээгээр гүйцэтгүүлэх ажлын энэ эхлэлийг үргэлжлүүлэх тул Засгийн газрын 233-р тогтоолыг хүчингүй болгох боломжгүй гэж үзэж байна. 

Энэ ажлын хэрэгжүүлэхдээ иргэдээс гаргаж байгаа санал гомдлыг харгалзан шаардлагатай арга хэмжээг авахын зэрэгцээ улам боловсронгуй болгох чиглэлээр баримтлан ажиллах болно. Анхаарал тавьсанд баярлалаа. 

Ц.Нямдорж: - Н.Баяртсайхан сайдад баярлалаа. Р.Нямсүрэн гишүүнээр асуулт асуух гишүүдийн тоог тасалъя. За С.Ламбаа гишүүн асуултаа асууя. 

С.Ламбаа: - За баярлалаа. Би зүгээр яг энэ ирүүлсэн тайлбараас хоёр юм тодотгомоор байх юм. 8 мянга гаруй нь гэрээ түрээсээр ажиллаж байгаагийн 5 мянга гаруй нь их дээд болон мэргэжлийн сургуулийн багш нар гэсэн байх юм. Одоо энэ багш нар чинь бас гэрээнд шилжсэн юм уу. Нэг. 

Хоёрдугаарт, энэ нөгөө гэрээ түрээсээр гүйцэтгүүлэх хэлбэрт шилжүүлээд зардлаа бараа, үйлчилгээ худалдан авах зардалд тусгах замаар хэрэгжүүлж байна гэж байна л даа. Тэгэхээр энэ зардлаа яаж тооцож өгч байгаа юм. Жишээлэх юм бол сумын сургуулийн слесарь хүн бол нүүрс гээд тэр бүх зардлаасаа хэмнэж байж цалингаа гаргаж амьдардаг, бидэнд бол тогтоосон цалин гэж ерөөсөө байхгүй гэж ингэж тайлбарлаад байгаа юм л даа. Тэгэхээр тийм цалингүй улсууд чинь тэр нөгөө нүүрс түлээгээ хэмнэж барьж байж цэвэрлэгч бол юугаа хэмнэж цалингаа авах юм. Ийм байдал руу шилжүүлчихсэн гэж ойлгож болох уу. Аль эсвэл ерөөсөө одоо төсвийнх нь цалингийн тэр бараа, үйлчилгээнийх нь зардалд тусгаж явж байгаа юм. Тусгасан бол энд ямар ч өөрчлөлт орох гэсэн үг байна. 

Гуравдугаарт, 233-р тогтоол өөрчлөлт оруулаад гэрээт албан хаагчдын гэр бүлээс 1 хүүхдийн магадлан итгэмжлэгдсэн их дээд сургуульд элсэн орсон нэг хүүхдийн зардлыг төр хариуцаж олгохоор шийдвэрлэсэн гэж байна. Энэ яагаад тэгэж байгаа юм. Өөрөөр хэлбэл төрийн албаны бүх хүүхэд ямар сургуульд орсон зардлаа даалгадаг хуультай шүү дээ. Яагаад магадлан итгэмжлэгдээгүй сургуульд орсон хүүхдүүд нь хасагдаж байгаа юм бэ. Энэ хууль зөрчиж байгаа юм биш үү гэж. Ийм гурван асуултанд хариулт авъя. Санал хэлж болдог биз дээ даргаа. 

Ц.Нямдорж: - Өөрөө санал, өөрөө асуусан. Биш ээ. Зөвхөн Ч.Содномцэрэн гишүүн үг хэлж болно. Бусад нь болохгүй. 

С.Ламбаа: - Би тэгвэл дахиад нэмээд асууя. Төрийн албыг цомхон чадварлаг болгох гол арга хэмжээний нэг нь энэ гэж бичсэн байгаа юм. Энэ төрийн албаны жинхэнэ төрийн албаны ажил одоо төрийн албыг цомхон болгоно гэдэг чинь дарга нараар цомхон болгосоныг хэлдэггүй юм уу. Цэвэрлэгч, үйлчлэгч, тогооч, слесариудыг одоо хассанаараа төрийн алба цомхон болж байна гэж ойлгож болох уу. Энд нэг ноцтой үг байгаа юм. Энэ төрийн жинхэнэ албан хаагчыг тэр муу үйлчилгээний улсуудаас ялгаатай харагдуулах гэж ингэсэн гээд бичсэн байх юм. Тэгэхээр одоо тэр үйлчлэгч, цэвэрлэгч нар чинь…

Ц.Нямдорж: - За Н.Баяртсайхан сайд. 

Н.Баяртсайхан: - За баярлалаа. Энэ 2003 онд Засгийн газрын 233-р тогтоол батлагдах үед ажиллаж байсан 9950 хүн байгаа юм. Эдгээрээс одоогийн байдлаар 8 мянган хүмүүс төрийн болон төсвийн байгууллагуудтай гэрээ байгуулж ажиллаж байгаа юм билээ. Тэдгээрээс 5 мянга орчим нь бол их дээд сургуулийн багш, мэргэжил сургалтын төвийн багш нар байгаа гэсэн ийм тоо байгаа. Тэгэхээр энэ хүрээнд энэ тоог та тодруулж асуулаа гэж би ингэж ойлгож байгаа. 

За зардлаа яаж тооцдог тухайд бол эдгээр төрийн байгууллагуудтай гэрээ байгуулаад ажиллаж байгаа хүмүүст олгож байсан цалинг бараа, үйлчилгээний зардалд нь тусгаж явж байгаа. Тийм учраас тэнд одоо ямар нэгэн хэмнэлт гаргаж байж өөрсдөө цалин хөлсөө олж авдаг тухай ийм зүйл бол байхгүй ээ. Харин бид Их хурлаар хэлэлцэж байгаа 2006 оны төсвийн тодотголд 1.5 тэрбум төгрөгийг бол нэмж өгч байгаа. Тэр нь юутай холбоотой вэ гэхээр одоо байгаа цалингийн доод хэмжээ 40 мянган төгрөгийг 53 мянган төгрөг болгож нэмэгдүүлсэнтэй холбогдуулж тэр төрийн байгууллагад гэрээгээр ажиллаж байгаа хүмүүсийн цалингийн фондыг нэмэгдүүлэхэд зориулж 1.5 тэрбум төгрөгийг ингэж байгууллагуудын бараа, ажил үйлчилгээг худалдан авах зардалд нь нэмж өгч байгаа ийм учиртай юм. 

Эдгээр хүмүүс бол ерөөсөө хамгийн их гомдол гаргасан зүйл бол хэрвээ бид төрийн албан хаагчаараа хэвээрээ байсан бол тэр төрийн албан хаагчид олгодог халамжийг хүртэж, нэг хүүхдээ үнэ төлбөргүй сургаж авах байсан юм. Ийм бололцоог бол хаалаа. Төрийн албанаас гарч, төрийн байгууллагад гэрээгээр ажиллаж байгаа гэдэг ийм статуст шилжсэнээрээ хүүхдээ сургах боломжоо алдлаа гэсэн ийм гомдол гаргасан. Хөдөө орон нутагт Их хурлын гишүүд, Засгийн газрын гишүүд явж ажиллахад ярьж байсан гол зүйл бол ийм байгаа. Тийм учраас эдгээр гэрээгээр ажиллаж байгаа хүмүүсийн нэг хүүхдийн магадлан итгэмжлэгдсэн их дээд сургуульд суралцахад нь төрийн сургалтын сангаар дамжуулж хүүхдийн сургалтынх нь төлбөрийг цаашид олгох ийм боломж бололцоог гаргаж ирж байгаа. 2006 оны төсвийн тодотголд ийм зориулалтаар 224 сая төгрөгийг суулгаад байгаа. Тэгэхээр энэ бол төрийн албан хаагчын хүүхдэд ямар хэмжээний сургалтын дэмжлэг олгодог юм. Яг тийм стандартаар хийсэн гэж миний бие ойлгож байгаа. Шаардлагатай бол манай газрын дарга Б.Нанзаддорж энэ асуудлаар илүү тодорхой хариулт өгч чадах байх аа гэж бодож байна. 

Цомхон чадварлаг болгохын тухайд бол энэ олон улсын жишиг ийм чиглэлийн ажил үйлчилгээ эрхэлж байгаа хүмүүс бол төрийн албан хаагч гэж тооцогддоггүй. Энд нэг ийм ялгаа гараад байгаа юм. Тийм учраас бусад орнуудын жишгийг авч үзсэн. Нэг л ажил үйлчилгээ эрхэлж байгаа учраас эдгээр хүмүүсийг төрийн албан хаагч гэж тооцох явах шаардлагагүй гэж үзсэн юм билээ. Энэ ч одоо зөв байх. Энэ бол олон улсын жишиг юм байгаа юм. Гэхдээ жаахан ялгавартай хандсан. Тэр нь юу гэхээр төрийн ордонд ажиллаж байгаа энэ төрийн үйлчилгээний албан хаагч нар тагнуулын байгууллага, өөр одоо юу байлаа цагдаагийн байгууллагад ч билүү ажиллаж байгаа хүмүүсийг бол төрийн үйлчилгээний албан хаагч гэдэг тэр статусыг нь хэвээр нь хадгалж үлдсэн. Жаахан ялгавартай хандсан тал бий. 

Ц.Нямдорж: - Р.Буд гишүүн алга байна. Тодруулга байхгүй ээ. Асуулгад байдаггүй. За С.Оюун. 

С.Оюун: - Ер нь ингээд чөлөөтэй асуулга тавиад ярилцаж болохгүй заавал ингээд хязгаарладагыг ерөөсөө ойлгохгүй юм. 

Ц.Нямдорж: - Тэгвэл дэг гэж байгаад яах юм.  

С.Оюун: - Энэ асуудал ярилцаж байна шүү дээ. 

Ц.Нямдорж: - С.Оюун гишүүн хугацаа чинь дууслаа. 3-хан минут шүү. 

С.Оюун: - Нэг нэгэнтэйгээ дайлцаж байгаа биш улс орныхоо л асуудлыг ярьж байна шүү дээ. Яагаад тодруулаад лавлаж болдоггүй юм бэ. Олонхи нь ч гэсэн цөөнх нь ч гэсэн аль аль улс орныхоо асуудлуудыг шийдье гээд хамтраад ажиллаж байгаа шүү дээ. Тэрэн дээр заавал хааж боодог, дээрээс дарамталдагаа больмоор байна. 

Ц.Нямдорж: - Асуулт асуух хугацаа 3 минутаас хэтрэхгүй байна гээд 47.1.4 дээр заасан юм. 

С.Оюун: - За асуултаа асууя. Энэ төрд ажиллаж байгаа хүмүүсийн цалин амьдралд ерөөсөө хүрэхгүй байгаа шүү дээ. Н.Баяртсайхан сайд ч гэсэн мэдэж байгаа байх л даа. Өдөртөө автобусанд. За микрогоор явбал ирж очихын 600. Нэг л автобусанд суувал шүү дээ. Тэгээд гэр хороололд хол амьдарч байгаа хүмүүс бол бүр ч хоёр гурван автобус дамжаад харин ч орлого багатай хүмүүс нь хол амьдардаг. Дээрээс нь ганц хоёр мянган төгрөгөөр хоол авч идээд ингээд нэмээд үзэхэд маш энгийн арифметик байгаа л даа. Үнэхээр байр орон сууцныхаа мөнгийг бусад түлээ нүүрснийхээ зардлыг төлөөд ерөөсөө хүрэхгүй байгаа гэж хүн болгон ярьдаг л даа. Тэгээд одоо төсвийн байдал анх удаа алдагдалгүй гарлаа ер нь цаашдаа бас орлого нэмэгдэхээр байна гэж яриад байна шүү дээ. Тэгэхээр энэ төсвийн ажилчдын хувьд төрд ажиллаж байгаа хүмүүсийн хувьд ерөнхийдөө цалин хүрэх хэмжээнд, ядаж 200 мянган төгрөг болгох хэмжээнд хэзээ боломж гарах бол оо. Сангийн сайдын хувьд, Засгийн газрын хувьд тооцоо судалгаа байна уу. Хүмүүсийнхээ цалинг амьдралд нь хүрэх болгохын тулд ер нь ямар эдийн засгийн шинэчлэл хийхээр байна. Ямар бодлууд байна. Энэ дээр нэг хуваалцаачээ. Тэгэхгүй бол зүгээр цалингаас цалинд хүрэхгүйгээр зээл тавиад ингээд амьдарч байгаа шүү дээ. Энэнийг олон жил ярьж байгаа шүү дээ. Энэнийг асуумаар байна. 

Ц.Нямдорж: - За Н.Баяртсайхан сайд хариулъя. 

Н.Баяртсайхан: - Төрийн албан хаагчдын цалин хөлс бага байна гэдэг дээр бид бүгдээрээ л санал нэгдэж байгаа. Тийм ч учраас одоо бид анх удаагаа энэ Засгийн газар энэ Их хурал зориг гаргаж Монгол Улсын түүхэнд анх удаагаа цалин хөлсийг 30 хувиар нэмэгдүүлэх шийдвэрийг гаргасан. Гэхээд бүгдэд нь адилхан. Үйлчилгээний хүмүүс ч гэсэн хамаарч байгаа. Яагаад гэхээр бид 2006 оны төсвийн тодотголд үйлчилгээний хүмүүсийн зөвхөн гэрээт албан хаагчдын цалингийн фондыг нэмэгдүүлэхэд л 1.5 тэрбум төгрөгийг оруулж ирлээ шүү дээ. Энэ бол өнөөдөр авч байгаа 40 мянган төгрөгийг 53 мянган төгрөг. Доод тал нь 53 мянган төгрөг болгоход л 1.5 тэрбум төгрөгийн тооцоо гарч ирж байгаа юм. Тэгэхээр бид цаашдаа боломж бололцоогоо ашиглаж энэ цалин хөлсийг нэмэгдүүлэхийн төлөө ажиллах болно. Саяхан энэ цалин нэмэгдүүлэхээс өмнө манай төрийн албан хаагчдын цалингийн дундаж хэмжээ бол 70 гаруй мянган төгрөг байсан. Цалин нэмэгдүүлсний дараа одоогийн байдлаар 115 мянган төгрөг болоод байгаа. Тэгэхээр бид 2007, 2008 онд багтааж цалин хөлсийг цаашдаа нэмэгдүүлэх. За 2008 оны хэмжээнд 150 мянган төгрөгт хүргэх ийм зорилт тавьж Засгийн газар ажиллаж байгаа. Гэхдээ бид нэг зүйлийг ойлгох хэрэгтэй. Тэр юу вэ гэхээр энэ дэлхийн бусад улс орнуудад бол цалин хөлсийг нэг дор 30 хувь нэмэгдүүлдэг ийм жишиг хаана ч байдаггүй юм байна. 

Сая би ОУВС, Дэлхийн банкны хаврын чуулга уулзалтанд очоод ирлээ. Тэнд уулзсан валютын сангийнх бол одоо цалин хөлсийг та нар гэв гэнэт 30 хувиар нэмэгдүүллээ. Үүнийхээ цаад үр дагаварыг хүлээж байгаа юм. Ойлгож байгаа юм уу гэсэн байдалтайгаар надтай анх уулзсан л даа. Тэгээд би тайлбарлах гэж чадах ядахаараа л оролдлоо. Өнөөдөр 70 орчим долларын цалинг авч байна. Төрийн албан хаагч. Цаанаа ам бүл олуулаа. Ингээд 70 доллараар 1 сар ажиллаж амьдраад ар гэрийгээ тэжээнэ гэдэг бол хэцүү байгаа юм. Цалин нэмэхээс өөр арга алга гэсэн ийм тайлбар хийхэд ойлгож байна лээ. Өөрсдөө ч гэсэн нэлээн судалсан байна лээ. Тэд юу гэж ярьсан бэ гэхээр Монгол Улсын Сангийн сайдын цалин чинь 200 хүрэхгүй доллар байдаг юм гэсэн биз дээ гэсэн байдалтай асууж байна лээ. Би тийм ээ л гэсэн. Цаашдаа бид цалин хөлсийг нэмэгдүүлэх арга хэмжээ авна. Нэг зүйл байгаа юм. Тэр юу гэхээр хэрвээ ОУВС-тай хөтөлбөр тохирсон нөхцөлд цалингийн фонд бол дотоодын нийт бүтээгдэхүүний чинь 8 хувиас битгий хэтрүүлээрэй гэсэн ийм зөвлөмжийг өгдөг. Сая бид нар яагаад ийм зоригтойгоор 30 хувиар нэмж чадсан бэ гэхээр одоохондоо бид ОУВС-тай тохирсон хөтөлбөр байхгүй байгаа учраас ямар нэгэн юманд баригдахгүйгээр зориг гаргаад 30 хувиар нэмж чадсан. Цаашдаа цалин хөлсийг нэмэгдүүлье гэх юм бол бид эдийн засгийнхаа өсөлтийг түргэсгэх, дотоодын нийт бүтээгдэхүүнийхээ хэмжээг нэмэгдүүлэх ийм л замаар явах байх аа гэж би ойлгож байгаа юм. 

Ц.Нямдорж: - За А.Мурат гишүүн асуултаа асууя. 

А.Мурат: - Баярлалаа. Гэрээт албан хаагчид гэдэг энэ категорийг бас нэг цэгцлэх шаардлага байгаа юм шиг санагдаад байдаг юм л даа. Юу гэхээр сая Засгийн газар өөрөө будиллаа шүү дээ. Цалингаа нэмэгдүүлэхтэй холбогдолтой хүмүүс ч сайн ойлгож өгөхгүй, олон үйлчилгээний албан хаагчид цалингийн нэмэгдлийн юуны хажууд гадна үлдчихсэн. Одоо болтол жишээлэх юм бол зарим аж ахуйн гэрээгээр ажиллаж байгаа төрийн үйлчилгээний албан хаагчид тэнд хамрагдахгүй яваад л байгаа юм л даа. Тухайлбал өрхийн эмч нар. Аж ахуйн гэрээгээр санхүүжилт аваад ажиллаж байгаа өрхийн эмч нар бас энд хамрагдаж байна уу, яаж байна. Энэ дээр Сангийн сайд нэг ойлголт өгөөчээ. Тэгээд энэ төрийн албан хаагчийн нэг хүүхэд одоо тэр төрийн сургалтын сангаар сургадаг ийм юм нь дээрээ хувийн хэвшлийн сургуулиуд, зарим эмнэлэгүүд, албан хаагч нар яаж хамрагдах, яаж адилхан багш нар эмч нар эд нар боломж байна вэ энэ дээр бас нэг бодсон юм байна уу, үгүй юу гэж асуумаар байна. 

Тэгээд энэ сургалтын төлбөрийн талаар төрөөс зээлээр сургаж байгаа бас их хэл ам гараад байгаа юм. Хоёр дахь асуудал бол. Юу гэхээр хамрагдах ёстой хүмүүс нь зарим даа танил тал байхгүй, хөдөө хол, эцэг эх нь ажилладаг, хамрагдахгүй, ном ёсоороо. Цаана нь өөр хүмүүс ихээр хамрагдаж байна гэсэн ийм хэл ам байнга тасрахгүй байгаа юм л даа. Хөдөө орон нутгаар явж байхад энэ талаар энэ санг нэг цэгцлээд Сангийн яамны зүгээс зөрчил байвал тэрийгээ засаж залруулах ийм төлөвлөгөө байна уу, үгүй юу гэдгийг лавламаар байна. Баярлалаа. 

Ц.Нямдорж: - За Н.Баяртсайхан сайд. 

Н.Баяртсайхан: - Зарим асуудлыг Ө.Энхтүвшин сайд л хариулмаар байсан юм байна даа. Тэр сургалтийн төрийн сантай холбоотой асуултыг асуугаад байна шүү дээ. Ерөнхийдөө ийм шүү дээ А.Мурат гишүүнээ. Төрийн үйлчилгээний албан хаагч нар. Төрийн үйлчилгээний албан хаагчдаас нэг хэсгийг нь төрөөс гэрээт албан хаагч нар болгож ингэж гаргалаа. Тэгэхээр эдгээр хүмүүсийн нэг хүүхдийн сургалтын төлбөрийг төрийн сургалтын сангаар дамжуулж сургах ийм үйл ажиллагаа бол цаашдаа үргэлжлэн явагдана. Энэ дээрээс бид ухарсан юм байсангүй ээ. Нэг удаа 233-р тогтоол гаргаж үзээд 233-р тогтоол гарснаар зарим хүүхдүүдийн эрх ашиг хөндөгдөж зөрчигдөж байна гэдгээ ойлгоод бид нар буцаагаад энэ 2006 оны төсвийн тодотголоороо юм аа татаад авчихлаа шүү дээ. Ингээд одоо цаашдаа хүүхдүүдийг нь үргэлжлүүлж сургая. Энэ зориулалтаар 224 сая төгрөгийг ингээд тавиад өгчихсөн байж байгаа. Надад байгаа тооцоогоор тэр гэрээт албан хаагчдын 800 орчим хүүхэд сурч байгаа юм билээ. 800 хүүхдийн сургалтын төлбөрийг нь гаргадаг энэ журмаар цаашид хэвээрээ үргэлжлүүлье гэж байгаа юм. Би сая энэ асуултанд хариу өгөхийнхөө өмнө Ч.Содномцэрэн гишүүнтэй, асуулга тавьсан гишүүнтэй ярьж үзсэн. Ерөнхийдөө танай Засгийн газар боломжийн арга хэмжээ авчихсан байна. Тийм учраас одоо засварууд хийгдсэн байна гэсэн ийм бодол санаатай байгаа юм билээ. За эмч нарын тухайд бол саяхан УИХ-аар батлагдаж гарсан хуулиар өрхийн эмч нар цаашдаа улсын төсвөөс цалин хөлс авдаг ийм журамд шилжиж байгаа. 2006 оны төсвийн тодотголоор 7 сарын 1-нээс байхаа. 7 сарын 1-нээс эхлээд өрхийн эмч нарын цалинг улсын төсвөөс тооцож олгодог болно. Яг эмч нар хэдий хэмжээний цалин хөлс авдаг юм тэр журмаар нь явах ёстой гэж үзэж байгаа юм. Зарим хүүхдүүд хамрагдах ёсгүй байна, хамрагдахгүй байна гэдэг талаар би үнэндээ хариулж чадахгүй юм. Энэ дээр хариуцсан сайд нь ч юм уу, хариуцсан байгууллагууд хариулах ёстой ийм зүйл байх. Энэ талаар надад мэдээлэл алга. 

Ц.Нямдорж: - Ч.Содномцэрэн гишүүн асууя. 

Ч.Содномцэрэн: - Би нэгмөсөн саналаа хэлчих үү. Тэгэхээр энэ асуулга тавих болсон үндэслэл нь бол иргэдийн гомдол дээр үндэслэсэн юм. УИХ-ын гишүүд хөдөө орон нутагт ажиллаж байхад зөвхөн миний нэр дээр ч биш манай энэ Их хурлын гишүүдийн нэр дээр ийм өргөдөл гомдол нэлээн ирсэн юм. Яагаад вэ гэхээр энэ түрүүн бас үндэслэлийг сайд илтгэлдээ тавьлаа. Мэдээлэлдээ. Ер нь хамгийн гол нь бол төрийн албанаас ингээд бага тушаалын тэр цэвэрлэгч, үйлчлэгч ТҮ-1-ийн улсууд ингээд гарчихаар чинь зэрэг тэр хүүхдүүдийн нэгдүгээрт сургалтын төлбөр төлөгдөхгүй байна гэсэн нэг ийм гомдол. 

Хоёрдугаарт, энэ хавар орон нутагт явж байхад энэ төрийн албан хаагчдын цалинг 30 хувиар нэмлээ. Тэгээд гэрээт албан хаагчдын цалин нэмэгдсэнгүй ээ гэсэн ийм гомдол гарч байсан юм. Тэгээд гол нь бол энэ өргөдөл гомдол дээр үндэслээд энэ асуулгыг тавъя. Тэгээд олон нийтэд бол бас энэ Засгийн газрын байр суурийг энэ тогтоолоо хүчингүй болгох бололцоо байдаг юм уу, үгүй юу энэнийг сонсгоё гэсэн үүднээс тавьсан юм. Энэ дээр нэг ялгаатай юм харагдаад байгаа юм. Жишээлбэл энэ тогтоол гарахдаа төрийн ордонд ажиллаж байгаа үйлчлэгч бол энэ тогтоолд хамрагдахгүй. Төрийн албан хаагчын гэдгээрээ явна. Төрийн ордноос гадна одоо ажиллаж байгаа сургууль, цэцэрлэг, эмнэлэг ийм газар ажиллаж байгаа үйлчилгээний албан хаагчид бол энэ тогтоолд хамрагдаад явчихаж байгаа. Энэ бас нэг ялгаварласан юм гарчихаж байгаа юм. Энэ бас нэг ялгаварласан юм гарчихаж байгаа юм. Тэгээд энэ сайдын мэдээлэл дээр цаашдаа бол энэ тогтоолыг хүчингүй болгохгүй харин боловсронгуй болгох чиглэл баримталж ажиллана гэсэн байгаа. Боловсронгуй болгохдоо энэнийг нэг анхаараачээ. Тэгэхгүй бол үйлчлэгч гэдэг бол үйлчлэгч, багш гэдэг бол багш. Хаана ч ажиллаж байсан багш бол багш л байдаг. Үйлчлэгч бол тэр үйлчилгээнийхээ ажлыг хаана ч ажиллаж байсан хийж л байдаг. Заавал төрийн ордонд ажиллаж байгаа нь тогтоолд хамрагдахгүй нэмэгдлээ аваад явчихдаг. Гадаа ажиллаж байгаа нь тэгдэггүй гэсэн ийм юм бол бас нэг ялгавартай юм орсон байгаа юм. Энэнийг их шүүмжилж байгаа юм. 

Өөр нэг зүйл бол тэр С.Ламбаа гишүүн түрүүн асуусан. Багш нарыг хамруулсан байгаа юм. Тэгэхээр ТҮ-1-д бол ерөөсөө багш нар бол төрийн үйлчилгээний албан хаагчдын 1 дээр багш нар байдаггүй шүү дээ. Тэгэхээр энэ мэдээллийн энэ асуулгын хариунд бол багш нар гээд оруулсан байж байгаа. Энэнийг бас нэг гайхаад байгаа юм. Энэнийг манай Сангийн яамныхан бас нэг эргэж харж үзээч. Энэ тогтоолоо боловсронгуй болгохдоо багш нарыг эндээс гаргах арга байна уу, үгүй юу. Ер нь багш чинь ТҮ-1-ээр явдаггүй шүү дээ. Б.Нанзаддорж сайн мэдэж байгаа тийм ээ. ТҮ-1-ээр багш нар явдаггүй. Энэ дээшээгээ ТҮ-4, ТҮ-5 байна уу, тэрнээс дээшээгээ л явж байгаа байх. Энэнийгээ энэ тогтоолыг боловсронгуй болгохдоо анхаарч үзээчээ гэж байна. 

Өөр гурав дахь санал бол энэ төрийн албан хаагчдын нэг хүүхдийн сургалтын төлбөрт зориулан төсвийн тодотголд 224 сая төгрөг тусгасан байгаа. Цалингийн нэмэгдэл, нийгмийн даатгалын шимтгэлд 1.5 тэрбум төгрөгийг тусгасан байгаа. Энэ жилийн арга хэмжээ бол ингээд яахав тэр гомдолтой улсуудыг хаагаад өнгөрнө. Ирэх жилийн 2007 оны төсвийн төслийг хийхдээ 2008 оны төсөв тэгээд цаашдаа энэнийгээ битгий орхигдуулаарай гэдгийг би бас захиж хэлмээр байна. 1 жилийн арга хэмжээ болгоод ингээд гал унтраагаад явчихаж болохгүй шүү. 2007 оныхоо төсвийн төслийг хийхдээ энэ саяныхаа тоо баримтыг бас хийж оруулж ирээрэй гэдгийг бас захиж хэлэх байна. 

Тэгээд цаашдаа ийм Засгийн газрын тогтоол шийдвэр гаргаж байхдаа нэг мэргэжлийн ч юм уу, нэг төрлийн ажил хийдэг ийм улсуудыг тэр батлан хамгаалах яаманд ажиллаж байгаа ч гэдэг юм уу, тагнуулын газар ажиллаж байгаа ч гэдэг юм уу, төрийн ордонд ажиллаж байгаа ч гэдэг юм уу ийм байдлаар нь эсвэл зүгээр хөдөөгийн орон нутагт, сургууль цэцэрлэгт ажиллаж байгаа ийм байдлаар нь битгий ялгаварлаж байгаарай. Энэ чинь үндсэн хуулинд заачихсан байж байгаа шүү дээ. Тэрийг бол энэ дээрээ хэрвээ тэр гомдолтой хүмүүс бол заргалдах юм бол заргалдах юм нэлээн л гарч ирэх юм шиг байна лээ. За яахав энэ хоёр гомдолтой асуудлыг нь аваад шийдсэн байгаа юм. Цалингийн нэмэгдлийг нь бол өгнө гээд 1.5 тэрбум төгрөг. Нөгөөдөх нь бол хүүхдийн сургалтын төлбөрийг өгнө гээд бас шийдсэн байгаа юм. Тэгэхдээ энэ бол төсвийн тодотголд орж ирж байж шийдэгдэнэ шүү дээ. Тийм ээ. Тэгэхээр энэнийг бас яахав нэг удаагийн бас тэр гомдлыг бас хааж байгаа арга хэмжээ л дээ. Цаашдаа энэнийгээ битгий таслаарай. Тэр төрийн албан хаагчийн адилаар хүүхдийн сургалтын төлбөрийг нь жил жилийнхээ төсөвт тусгаж өгөөрэй. 

Ц.Нямдорж: - Хугацаа дууслаа. Дараачийн асуудалд орно. Одоо Ж.Гүррагчаа гишүүнээр дамжуулж Их хурлын гишүүдэд Баянзүрхийн сонгогчид товчхон санал ирүүлсэн байна. Энэнийг би сонсгоё. 

Өнөө үед эх орны газар шорооны төлөө хөдөлгөөн, авилгалын эсрэг хөдөлгөөн өрнөж, жагсаал цуглаан газар авчээ. Хэн дуртайгаа гүтгэн доромжилж, төрийн ордон зарим намын байр руу дайрч эвдэн сүйтгэх болжээ. Их жанжин Сүхбаатарын талбай өлсгөлөн зарлагчдын суурин болж олон түмнийг төрийн эсрэг бослого хөдөлгөөнд турхирч уриалсаар байна. Энэ бүхний уршгаар төрийн нэр хүнд унаж, олон түмний санаа сэтгэл хямарч ёстой л цөвүүн цаг, самуун үе даамжирлаа. Ийм учраас та УИХ-ын дарга, Ерөнхийлөгчтэй зөвшилцөж 

1. Ашигт малтмалын тухай хууль, Татварын хуулийг яаралтай батлуулах.

2. Авилгал авсан төрийн түшээ байдаг юм бол эргүүлэн татах. Хэрвээ гүтгэгдсэн бол гүтгэгчийг нь шийтгүүлэх, арга хэмжээ авч төрийн нэр хүндийг сэргээх.

3. Сүхбаатарын талбайд өлсгөлөн зарлахыг хуулиар хориглож өгөхийг хүсье гэсэн ийм бичиг байна. 

Цэрэннадмид нарын 24 сонгогч ийм санал ирүүлсэн байна. Энэнийг гишүүдэд танилцуулъя. 

Уг асуудлыг 15 цаг 55 минутад хэлэлцэж дуусав. 

Хоёр. УИХ-ын гишүүн Л.Гансүхээс “Сүхбаатарын талбайд 

байрлаж байсан гэрүүдийг цагдаагийн байгууллагаас албадан 

нүүлгэсэн асуудлаар Монгол Улсын Засгийн газарт хандан 

тавьсан асуулга.
Ц.Нямдорж: - Л.Гансүх гишүүний тавьсан асуулгад Д.Одбаяр сайд хариулна. Д.Одбаяр сайдыг индэрт урьж байна. 


Д.Одбаяр: - УИХ-ын дарга эрхэм гишүүд ээ. УИХ-ын гишүүн Л.Гансүх 2006 оны 5 дугаар сарын 7-оос 8-нд шилжих шөнө Сүхбаатарын талбай дээр жагсаал цуглаан зохион байгуулж байсан иргэдийн хөдөлгөөнүүдийн үйл ажиллагааг цагдаагийн байгууллагын хүчээр таслан зогсоож, хүний эрх, иргэдийн хөрөнгөд халдсан талаар Засгийн газарт асуулга тавьсны дагуу хариуг Цагдаагийн байгууллагаас авсан мэдээллээр үндэслэн бэлтгэж танилцуулж байна. УИХ-ын гишүүн Л.Гансүхийн асуулгад бүрэн хариу өгөх үүднээс дээр дурдагдсан жагсаал цуглааныг танилцуулах нь зүйтэй гэж үзсэн. 

Эрүүл нийгэм, иргэний хөдөлгөөн, Эрс шинэчлэл хөдөлгөөн, Монголын Чөлөөт ахмадын холбоо нь 2006 оны 4 дүгээр сарын 5-ны өдрийн 11 цагаас эхлэн Сүхбаатарын талбайд жагсаал, цуглаан хийж эхлэхдээ Жагсаал, цуглаан хийх журмын тухай хуулийг зөрчиж дүүргийн Засаг даргад мэдэгдэж, энэ тухайгаа бүртгүүлээгүй байсан байна. Мөн түүнчлэн жагсаал цуглаанд оролцогчид нь төр, захиргааны байгууллага руу дайрах, гудамж, авто замын хөдөлгөөнийг удаан хугацаагаар хаах, албан үүргээ гүйцэтгэж байгаа цагдаагийн албан хаагчийн хууль ёсны шаардлагыг үл биелүүлэх, эсэргүүцэх, бие болон авто машинд нь халдах зэрэг зөрчлүүдийг удаа дараа гаргаж байжээ. Энэ нь Иргэд жагсаал, цуглааныг тайван замаар хийх тухай хуулийн заалтыг зөрчсөн үйлдэл болсон гэж цагдаагийн байгууллага үзсэн байна.
.Жагсаал, цуглаан зохион байгуулагчид улмаар нийтийн эзэмшлийн зам, талбай, тусгай хамгаалалт бүхий Төрийн ордны нутаг дэвсгэр дээр гэр барьсан байх бөгөөд хууль бус үйл ажиллагааг таслан зогсоох тухай эрх бүхий байгууллага, албан тушаалтны удаа дараагийн шаардлагыг хүлээж аваагүй байна.

Дээр дурдсан хугацаанд жагсаал, цуглаанд оролдогчдын зөрчил даамжирсаар Сүхбаатарын талбайд барьсан гэрүүдэд архидан согтуурах, гэмт хэрэг үйлдэгдэх явдал гарч байжээ.
 Үүнд эрхэлсэн тодорхой ажилгүй, оршин суух тодорхой хаяг, гэр оронгүй, урьд өмнө нь ял шийтгэгдэж байсан, түүнчлэн гэмт хэрэг үйлдэж хэрэг бүртгэлт, мөрдөн байцаалтаас оргон зайлсан хүмүүс хамрагдаж байгаа нь цагдаагийн байгууллагын ажилтнуудын анхаарлыг нь татаж байсан байна. Мөн түүнчлэн жагсаал, цуглаанд оролцогчдоос цагдаагийн байгууллагын зарим ажилтнуудын үйл ажиллагаатай холбогдуулан гаргаж байсан зарим өргөдөл, гомдол үндэслэлгүй болох нь холбогдох байгууллагын дүгнэлтээр тогтоогдсон байна.
Сүхбаатарын талбай, Төрийн ордны хамгаалалттай бүсэд хууль бусаар зохион байгуулагдсан удаа дараагийн жагсаал, цуглааны үед цагдаагийн байгууллагаас нийгмийн дэг журмыг сахиулах, Төрийн ордны аюулгүй байдлыг хангах, жагсаал, цуглаанд оролцогчдод эрхээ эдлэх боломж олгож, аюулгүй байдлыг нь хангах зэргээр хуулийн хүрээнд ажиллаж ирсэн байна.

Сүхбаатарын талбайд барьж байсан зургаан гэрт Монголын Чөлөөт ахмадын холбоо, Монголын Ногоон намын Улаанбаатар хот дахь салбар зөвлөл, Монголын Шударга иргэдийн фронт, САПУ худалдааны төвийн түрээслэгчдийн Yйлдвэрчний эвлэлийн түр хорооны өлсгөлөн, суулт зарласан хүмүүс байрлан хонож байсан.

Дээр дурдсан нам, холбоо нь Монгол Улсын Жагсаал, цуглаан хийх журмын тухай хуулийг зөрчсөн гэж үзэж Засаг захиргаа, нутаг дэвсгэрийн нэгж, түүний удирдлагын тухай хуульд заасан эрх, үүргийнхээ дагуу Сүхбаатар дүүргийн Засаг дарга "Гэрүүдийг албадан нүүлгэж, нийтийн эзэмшлийн зам, талбайг чөлөөлөх тухай" 2006 оны 5 дугаар сарын 7-ны өдрийн 98 тоот захирамж гаргаж уг захирамжийг хэрэгжүүлэх үүргийг Сүхбаатар дүүргийн Засаг даргын дэргэдэх Цагдаагийн хэлтэс, Замын цагдаагийн тасагт тус тус даалгасан байна. Цуглааныг албадан тараах нөхцөл байдал бий болсныг тус дүүргийн Тамгын газраас цуглаан зохион байгуулагчдад Жагсаал, цуглаан хийх журмын тухай хуулийн дагуу урьдчилан мэдэгдсэн байна.
Сүхбаатар дүүргийн Засаг даргын дэргэдэх Цагдаагийн хэлтэс, мөн дүүргийн Замын цагдаагийн тасаг Монгол Улсын Цагдаагийн байгууллагын тухай хуулийн 6 дугаар зүйл, Жагсаал, цуглаан хийх журмын тухай хуулийн 14 дүгээр зүйлийн 3 дахь хэсгийг тус тус удирдлага болгон 2006 оны 5 дугаар сарын 8-ны өдрийн 04 цаг 45 минутаас 05 цаг 55 минутын хооронд дээр дурдсан захирамжийг гүйцэтгэх ажлыг зохион байгуулжээ. Ийнхүү зохион байгуулахдаа Сүхбаатар дүүргийн Засаг даргын Тамгын газраас дээр дурдсан захирамжийг өлсгөлөн, суулт зарласан нам, холбоо, хөдөлгөөний хүмүүст урьдчилан танилцуулж, улмаар Сүхбаатарын талбайг цагдаагийн хамгаалалтад авчээ.

 Энэ үед Монголын Шударга иргэдийн фронт, Монголын Ногоон нам, САПУ худалдааны төвийн түрээслэгчдийн Yйлдвэрчний эвлэлийн түр хорооны нийт дөрвөн гэрт байсан хүмүүс шаардлагыг хүлээн авч, гэрээ орхиж хамгаалалтын бүсээс гарсан ба харин САПУ худалдааны төвийн түрээслэгчдийн Yйлдвэрчний эвлэлийн түр хороо, Монголын Чөлөөт ахмадын холбооны тус бүр нэг гэрт байсан зарим хүмүүсийг албадан гаргасны дараа гэрүүдийг буулгасан байна.

Мөн өлсгөлөн зарласан САПУ худалдааны төвийн хохирогч 22 хүнийг эмнэлгийн байгууллагын хяналтад өгөхөөр Сүхбаатар, Сонгинохайрхан, Чингэлтэй дүүргийн нэгдсэн эмнэлэгт хүргүүлжээ.

Буулгасан гэрүүдийг дээр дурдсан нам, холбоо, хөдөлгөөнд бүрэн бүтнээр нь хүлээлгэн өгөх ажлыг цагдаагийн байгууллага дээр зохион байгуулж байна.
Иймд асуулгад дурдсан цуглааныг албадан тараасан нь хууль зүйн үндэслэлтэй байгаа бөгөөд уг ажиллагааны явцад хүний эрх, эрх чөлөө болон бусдын хөрөнгөд хууль бусаар халдсан асуудал гараагүй гэж үзэж байна. Цаашид иргэдээс тайван жагсаал, цуглаан хийх эрх чөлөөгөө эдлэхийг дэмжихийн зэрэгцээ ийнхүү эрхээ эдлэхдээ бусдын эрх ашгийг зөрчих, эмх замбараагүй байдал бий болгох зэргээр нийгмийн дэг, журмыг зөрчих үйл ажиллагааг таслан зогсоох бүхий л шаардлагатай арга хэмжээг цагдаагийн байгууллага хууль тогтоомжийн хүрээнд авч байх нь зүйтэй гэж үзэж байна. Анхаарал тавьсанд баярлаа. 

Ц.Нямдорж: - За Д.Одбаяр сайдад баярлалаа. С.Ламбаа гишүүнээр асуулт асуух гишүүдийг таслая. Б.Мөнхтуяа гишүүн асуултаа асууя. Нэмж асуух хүн байна уу. За Л.Гансүх гишүүнээр таслая. 

Б.Мөнхтуяа: - Бид нар өнөөдөр 5 сарын 8-наас 9-нд шилжих шөнө Сүхбаатарын талбай дээр байсан иргэний хөдөлгөөнийхнийг гэрийг нь нүүлгэж хүч хэрэглэж тараасан асуудлыг Засгийн газарт асуулга тавьж байна л даа. Тэгэхээр Засгийн газраас өгч байгаа хариултанд бол тухайн иргэний хөдөлгөөнийхэн бол хуулийн хэмжээнд санал бодлоо хэлээгүй ээ. Ийм учраас тараасан гэсэн хариултыг үндсэндээ өгч байна гэж ойлгож байна. Хуулийн хүрээнд энэ арга хэмжээ зохион байгуулаагүй бол иргэний хөдөлгөөнийхэн буруутай. Тэр нь дээр би санал нэгтэй байна. Тэгэхдээ яагаад энэ иргэний хөдөлгөөнийхэн энэ Сүхбаатарын талбай дээр хонон өнжин сар гаран ингэж жагсаал цуглаан хийх болов оо гэдэг дээр Засгийн газар ямар анхаарал тавьж, ямар арга хэмжээ авсан бэ. Яагаад энэ иргэний хөдөлгөөнийхэн өдий хүртэл тарахгүй байсан юм. Ямар үндэслэл байсан юм. Ямар хүсэлтийг Засгийн газарт тавьж байсан юм бэ. Энэ дээр та бүхэн ямар арга хэмжээ авсан талаараа хэлнэ үү. 

Хоёрдугаарт, энэ хариулга дээр энэ жагсаал цуглаан хийж байсан иргэний хөдөлгөөнийхэн дотор архидан согтуурахаас гадна гэмт хэрэг үйлдэгдэж байсан гэж байна. Ямар гэмт хэрэг үйлдэгдэж байсан талаар тодорхой хэлж өгнө үү. Ийм хоёр асуулт байна. 

Ц.Нямдорж: - Д.Сандаг-Очир – Цагдаагийн ерөнхий газрын дарга, Ж.Бумнанжид – Нийслэлийн цагдаагийн газрын дарга, Ц.Батбаяр – Нийслэлийн Засаг дарга бөгөөд Улаанбаатар хотын захирагч, Сүхбаатар дүүргийн орлогч дарга Б.Балдорж гэсэн хүмүүс хуралдаанд оролцож байна. Хэн хариулах вэ. За Д.Одбаяр сайд. 

Д.Одбаяр: - Тэгэхээр 7-ноос 8-ны хороонд. Ямар арга хэмжээ авч байсан бэ гэж. Жагсаал цуглаанд оролцогчид энэ иргэдийн хөдөлгөөний зүгээс тавьсан шаардлагуудыг Засгийн газар хүлээж авч, энэ хөдөлгөөний нөхдүүдтэй уулзаж, ямар ч байсан харилцан хамтран ажиллах ийм ширээний ард суух механизмыг бий болгосон. Ингэхдээ бол энэ жагсаал цуглаан цаашид хуулийн дагуу ингээд үйл ажиллагаагаа зогсож нийгэмд дэг журам тогтоно гэж ойлгосон. Харимсалтай ийм байдал үргэлжилсэн. Үргэлжлээд явж байсан. Тийм учраас Засгийн газраас жагсаал цуглааныг зохион байгуулсан нөхдүүдтэй тавьсан шаардлагынх нь дагуу уулзаж тэр шаардлагыг нь биелүүлж хүлээж авсан гэж үзэж байгаа. Энэ чиглэлээр өнөөдрийг хүртэл ажил зохион байгуулагдаад явж байгаа. Гэхдээ ингээд үргэлжлээд хууль дүрэм зөрчсөн зүйл гарсан гэдгийг энд хэлэх ёстой гэж бодож байна. 

Ц.Нямдорж: - За Ж.Бумнанжид – Нийслэлийн цагдаагийн газрын дарга. 

Ж.Бумнанжид: - За энэ 5 сарын 1-нээс хойш энэ үндсэндээ 6 гэр баригдсан юм. 5 сарын 1-нд сүүлийн 3 гэр нэмэгдэж 6 гэр болсон юм. Энэ хугацаанд зөвхөн 5 сарын 1-нээс хойш Сүхбаатар дүүргийн талбай дээр баригдаж энэ тэмцэл явуулж байгаа нэртэйгээр байрлаж байсан энэ гэрүүдэд байрлаж байсан Монгол Ногоон намын гишүүн нэр бүхий 5 хүн архидан согтуурч байсныг бид эрүүлжүүлсэн. Сүхбаатар дүүргэд. Энэ нэрээрээ байгаа. Бүгд Ногоон намын гишүүд байдаг. Хоёрдугаарт нь, энэ хугацаанд өөрөөр хэлбэл 5-р сарын 2-ноос 3-нд шилжих шөнө Монголын шударга иргэдийн фронтын гэрт байсан YAMAHA-700 маркын моторыг энэ фронтыг дэмжиж хамтарч, одоо тэр гэрт нь сууж байсан гурван хүн хулгайлж аваад одоо хаана байгаа нь мэдэгдэхгүй, бид эрэн сурвалжлах арга хэмжээ явагдаж байна. Эрүү үүсгэн шалгагдаж байгаа. 

Ц.Нямдорж: - А.Мурат гишүүн асууя. 

А.Мурат: - Хоёр зүйлийг тодруулъя. Архидан согтуурсан, танхайрсан ийм жишээнүүд гарсан гэж байгаа юм л даа. Чухам хэдэн хүн эрүүгийн болон захиргааны зөрчил гаргасан ямар арга хэмжээ авсан энэ тоог нь нэг хэлж өгөөч. Ганц хоёр жишээгээр бол бүгдийг нь хавтгайруулах гээд байгаа юм болов уу гэж бодох юм. Нэгдүгээрт, арга хэмжээ авсан хуулийн дагуу зөрчил гаргасан хичнээн хүн байна. Арга хэмжээ авагдсан гэдгийг тодруулж мэдэх гэсэн юм. 

Хоёрдугаарт, энэ олон хөдөлгөөнүүд Монголын шударга иргэдийн фронт, САПУ-гийн хохирогчид, Монголын ногоон нам бүгдээрээ хавтгайдаа хууль журам зөрчсөн үү. Эсвэл зарим нэг нь хуулийн дагуу үйл ажиллагаагаа явуулаад, үзэл бодлоо илэрхийлээд явсан ийм хүчнүүд байхгүй юм уу. Бүгд хавтгай гэмт хэрэгтнүүд байсан юм уу гэсэн ийм хоёр зүйлийг тодруулах гэсэн юм. 

Ц.Нямдорж: - За Д.Одбаяр сайд. 

Д.Одбаяр: - Эхний асуултын хувьд манай нөхдүүд хариулах байх. Хоёр дахь асуултын хувьд бүгдээрээ хавтгайдаа хууль зөрчсөн үү гэж. Энэ жагсаал цуглаан хууль зөрчсөн үйлдлүүдийг бүгдээрээ хамтдаа л хийсэн шүү дээ. Төрийн ордны хамгаалалттай бүсэд нэвтрэхгүй байх хуулийг бид нар хамтраад баталсан. Тэрийг зөрчөөд тойроод гороолоод жагсаал цуглаан хийсэн. Хамгаалалтын бүсэд гэр барьсан. Өлсгөлөн зарлахыг хуулиар хориглосон. Өлсгөлөн зарлахыг зохион байгуулсан. Энэ мэтчилэн бүх юм эмх замбараагүй байдлыг нийгэмд үүсгэж байсан болон улам цааш нь даамжруулж мэдэхээр энэ арга хэмжээнүүдийг бүгд зохион байгуулсан. Харин зүгээр шаардлага тавиад тэр сүүлийн өдөр албадан тараах арга хэмжээг авч байх үед шаардлага тавихад хүлээж аваад бас энэ хууль зөрчсөн үйлдлээ хүлээн зөвшөөрөөд буусан. 

Ц.Нямдорж: - За Ж.Бумнанжид.

Ж.Бумнанжид: -  За тодруулъя. 4 дүгээр сарын 5-наас хойш явагдсан энэ жагсаал цуглааны хугацаанд гэмт хэргийн шинжтэй, өөрөөр хэлбэл эрүүгийн хуулийг зөрчсөн эрүүгийн 3 хэрэгт 6 хүн холбогдож өнөөдөр шалгагдаж байна. Энэ хугацаанд цагдаагийн албан хаагчийн эрх чөлөөнд халдсан, цагдаагийн албан хаагчийн хууль ёсны шаардлагыг эсэргүүцсэн, нийгмийн дэг журам зөрчсөн, архидан согтуурсан зэрэг зөрчилд үндсэндээ 6 хүн арга хэмжээ авагдсан. Энэ бол хамгийн бодит тоо, баримттайгаас нь би хэлж байна. Цаана нь бид бичлэгээ үзэх юм бол бас энд лавшруулан шалгах тийм асуудлууд бий. 

Ц.Нямдорж: - Цагдаагийн хэдэн албан хаагчид халдсан. 

Ж.Бумнанжид: - Цагдаагийн 36 албан хаагчийн хувцас хунарыг урсан, малгайг нь авч газар дэвссэн, эрх чөлөөнд халдсан, бүр гэмтэл авсан 3 цагдаагийн албан хаагч бий. 

Ц.Нямдорж: -  Р.Эрдэнэбүрэн гишүүн.

Р.Эрдэнэбүрэн: - С.Батболд дарга хариуг нь өгсөн байх юм. Хэрэг эрхлэх газрын дарга. Тэгээд Д.Одбаяр дарга хариулах юм уу, яах юм бэ гэдгийг нь сайн мэдэхгүй байна. Энэ үйл явдал болсоны дараа энэ ажлыг зохион байгуулсан, шийдвэр гаргасан хүмүүс цагдаагийн албан хаагчид, хотын дарга нараас хэвлэл мэдээллийн хэрэгслэлээр юу гэж мэдээлж байсан бэ гэхээр Солонгос улсын ерөнхийлөгч Монгол Улсад айлчилсан айлчлалтай холбоотой энд одоо хамгаалалтын арга хэмжээ авч байгаа, дээр нь 800 жилийн ой болж байна. Талбай энэ бүх юм маань цэвэрхэн байх ёстой гэсэн ийм тайлбар хэлж байсан л даа. Одоо бол жагсаал цуглаан хийх тухай журмын тухай хуулийг зөрчсөн. Бас тэнд хүмүүс архи ууж байсан. Хэрэг түвэг удаж байсан. Цагдаагийн албан хаагчдын ажил үүргээ гүйцэтгэхэд нь саад хийсэн гэх мэтийн ийм шалтгаанууд тайлбарлаж байна. Энэ хоёр яг аль нь юм бэ. Энэнийгээ бас тодорхой тайлбарлаачээ. 

Хоёрдугаарт, цагдаагийн нийгмийн хэв журмыг хамгаалах байгууллагын үүрэг бол тэнд жагсаал цуглаан болж байхад иргэд эрхээ эдэлж байхад хэрэв заяа тэр дунд согтуу хүн байвал, янз бүрийн гэмт хэрэг өдөөж байгаа хүн байвал тэр хүмүүстээ л арга хэмжээ авах ёстой, тооцох ёстой. Тэр хүмүүст хуулийн дагуу арга хэмжээ авч явж байх ёстой гэж бодож байгаа юм. Өөрөөр хэлбэл тэр жагсаал цуглаан хийж байгаа хүмүүсийн тэр эрхээ эдлэх нөхцөл боломжийг хамгаалж байх ёстой. Гэтэл тийм хүмүүсээр дамжуулаад тэр хүмүүсээр тийм үйлдэл хийж байна гэдгээр нь далимдуулаад нийтээр ингэж баривчилж хорьж, нүүлгэж, тууж байгаа нь хэр тохиромжтой юм бэ. Цаашдаа ямар нэгэн жагсаал цуглаан хийж байгаа тэр бүлэг хүмүүс иргэдийн дунд нь зохиомлоор тэр эсрэг хүчнүүд янз бүрийн байдлаар өөр хүмүүс ороод дотроос нь хавтгайд нь архи дарс уугаад согтуугаар үймүүлээд ч юм уу ийм байдал үүсгэх юм бол бас ингээд л яваад байх уу. Энэнийг яаж ялгаж салгаж байгаа юм бэ гэсэн ийм хоёр асуулт асуух гэсэн юм. 

Ц.Нямдорж: - Манай Р.Эрдэнэбүрэн чинь Туркэд цагдаагийн академи төгсөөгүй билүү. 

Р.Эрдэнэбүрэн: - Туркэд бол ингэдэггүй байхгүй юу. 

Ц.Нямдорж: - Бас тийм ёс байна аа. Би тэрийг чинь маш сайн мэднэ шүү. За хариулъя. За Ц.Батбаяр хариул. 

Ц.Батбаяр: - Монгол Улсын хуулийн дагуу энэ арга хэмжээг зохион байгуулсан. Ганцхан жагсаал цуглааны тухай хуулиас гадна манай иргэдээс маш олон удаа нийслэлийн төр захиргааны байгууллагууд, дүүргүүд, Засгийн газар удаа дараа энэ талбайн гэрийг цэгцлээчээ. Төр гэдэг чинь, энэ талбай чинь энэ ард түмний баяр цэнгэлийн талбай байх ёстой энэ талаар төр засаг, нийслэл, дүүргийн зүгээс арга хэмжээ аваач гэдэг ийм асуудлуудыг удаа дараа сонин хэвлэл, албан тоотоор нийтдээ энэ тоо хэлбэл 1000 гаруй иргэдээс бидэнд санал оноо ирсэн. Энэ бас давхар энэ хүрээнд явагдсан байгаа гэдгийг бас хэлье. 

Ц.Нямдорж: - Цагдсан хорьсон юм байгаа юу. Тэрэнд нь хариулъя. 

Ц.Батбаяр: - Цагдсан хорьсон зүйл байхгүй. 

Ц.Нямдорж: - За Д.Одбаяр сайд. 

Д.Одбаяр: - Иргэд эрхээ эдэлж байхад гэж. Үндсэн хуулинд хүний эрх гэж заасан. Үзэл бодлоо илэрхийлэх, жагсаал цуглаан хийх эрхтэй. Тайван замаар. Жагсаал цуглааны тухай хуулинд тайван замаар үзэл бодлоо илэрхийлэх. Энэнийг бол үндсэн хуулиар олгосон эрх мөн. Гэхдээ эрхийг ингэж хязгааргүй эдлэхгүй ээ. Нийгэмд дэг журмыг алдагдуулж, эмх замбараагүй байдлыг бий болгоход нөлөөлсөн, нөлөөлөхүйцээр бүр ингээд эмх замбараагүй байдлыг бий болгосон хэмжээнд эрхийг эдлэхгүй ээ. Хүний эдлэх ёстой эрх нөгөө хүмүүсийн эрх ашгаар хязгаарлагдана. Энэнийг бид цаашдаа дандаа ярьж байх ёстой. Жагсаал цуглаан хийх, үзэл бодлоо илэрхийлэх эрх нь хэтрээд ирэхээрээ манай иргэдийн нөгөө хэсгийнх нь амгалан тайван аж төрөх эрхийг зөрчиж байгаа. 

Өлсгөлөн зарлаад сууж байгаа хүмүүс өөрсдөө эрүүл мэндээ төрөөрөө хамгаалуулах тэр эрх нь бас зөрчигдөж байгаа. Тийм учраас энэ олон эрхүүд их зөв тэнцэлтэйгээр зөв хуулийн хэмжээнд нь хэрэглэхгүй бол энэнийг ингээд даамжруулаад байх сонирхол ер нь байгаа юм биш биз дээ гэж бодох гээд байх юм. Тийм сонирхол байхгүй байхгүй болов уу гэж найдаж байгаа. 

Зүгээр тодорхой хэсэг хууль дүрэм зөрчөөд архидан согтуураад байгаа тэр хэсэг нь арга хэмжээ авч болохгүй байгаа юм уу гэж байгаа юм. Тэгэхээр жагсаал цуглааны тухай хууль дээр жагсаал цуглааныг зохион байгуулагчдын одоо үүрэг гэж байж байгаа. Жагсаал цуглаан зохион байгуулж байгаа хүмүүс нийгмийн хэв журмыг хангах, аюулгүй байдлыг хангах, зүлэг талбай, гудамжыг ингэж эвдэж сүйтгэхгүй байх, дараа нь цэвэрлэх, хэвийн хэмжээнд оруулах ийм олон үүргүүдтэй. Тийм учраас энэ үүргүүд тэнд нийт оролцогчдыг хамарсан ийм замбараагүй байдлыг бий болгоход зохион байгуулагчид нөлөөлсөн зүйлүүд байгаа. Тийм учраас хуулийн шугам их тодорхой байгаа. Сүхбаатарын талбайгаас төрийн ордны хамгаалалттай бүс гээд шугам байж байгаа. Тэр хуулийн шугамыг бүгд л зөрчөөд ингээд ороод ирж байгаа. Хууль бол тэр жагсаал цуглаанд оролцож байсан хүмүүсийн зүгээс зөрчигдсөн. Хууль зөрчсөн зүйл бол ил тод байж байгаа. 

Ц.Нямдорж: - За С.Оюун гишүүн.

С.Оюун: - За энд бол нэг зарчмын зүйл байна гэж бодож байна л даа. Юу гэхээр талбай дээр жагсаал цуглаан зохион байгуулсан бас шаардлага тавиад байгаа эдгээр хүмүүс чинь зүгээр л хийх ажилгүй болоод л ингээд сайхан талбай дээр олон хоног суугаад байгаа юм биш шүү дээ. Амьдралаар хохироод. Жишээлбэл, энэ САПУ-гийн өлсгөлөн зарласан хүмүүсийг хар л даа. Үнэхээрийн цаана нь мөнгөгүй, амь амьдрал нь ингээд хэцүү болчихсон бүр яахдаа тулсан учраас л энэ өлсгөлөнг зарлаад энэ талбай дээр чинь суугаад байсан шүү дээ. Ийм тавьж байгаа шаардлагуудыг нь сонсоод асуудлуудаа шийдэхэд юм уу, ядаж шийдэхэд төр засаг оролцож дэм болохын оронд ингээд л хүрчээр цуглаан жагсаалыг тараагаад л тэгээд одоо хүчээр бүх юмыг шийдчихдэг юм шиг ийм л зүйл энд яригдаад байна л даа. Тэгэхээр жишээлбэл, САПУ-гийн өлсгөлөн зарлаж байгаа хүмүүсийн хувьд бол та нар мэдэж байгаа байх. 10-аад хүн өнөөдөр хуурай өлсгөлөн зарласан юм байна. Тэрийг Д.Одбаяр сайд мэдэж байгаа байх гэж бодож байна. 15, 20 хүн нь эмнэлэгт хүргэгдсэн байгаа юм байна. Тэгээд зүгээр л энэ чинь хоёр хувь хүний хооронд болсон хэрэг ээ. Бидэнд ямар ч хамаагүй гээд ингээд үхвэл үх гээд орхих ийм байр суурь жишээлбэл Хууль зүйн сайд таньд байгаа юм уу. 

Яагаад төр заавал энд тодорхой хэмжээнд оролцох ёстой гэж би бодоод байгаа вэ гэхээр мэргэжлийн хяналтын албаны зөвшөөрөл байхгүй байхад олон сараар энэ төвийг ажлуулсан. Хууль бол хэрэгжээгүй. Хуулийн хэрэгжилт дээр хяналт тавиагүй. Энэ хариуцлагыг нь хэн хүлээх юм бэ гэж асуухаар М.Энхболд Ерөнхий сайд төр тодорхой хэмжээнд хүлээх ёстой гээд түрүүн 3 долоо хоногийн өмнө хэлсэн байгаа. Тийм бол хууль зөрчигдөөд, мэргэжлийн хяналтын албаны зөвшөөрөлгүйгээр ингэж ажлуулж байсан энэ хариуцлагыг төрийн зүгээс цагдаа нь хүлээх ёстой юм уу. Тэр зөвшөөрөл өгөөгүй учраас цагдаа нь зогсоох ёстой юм уу тэр үйл ажиллагааг. Ц.Батбаяр хотын дарга зогсоох ёстой юм уу. Эсвэл та Хууль зүйн сайд очиж зогсоох ёстой юм уу. Энд хэн хариу өгөхгүй байгаа байхгүй юу. Өө бидэнд хамаагүй ээ тэр дотроо шийднэ биз гэж. Энэ дээр хариулт авмаар байна Д.Одбаяр сайдаа. Ордны гадаа сая САПУ-гийн нэлээн олон хүмүүс зогсож байна шүү дээ. Засгийн газрын хэнтэй ч уулзах бидэнд боломж алга. Олон хоног бид хандлаа. Сүүлийн хэд хоног олон сайд нар руу утасдлаа ярилаа. Ерөөсөө бидэнтэй уулзаж байгаа хүн алга. Өнөөдөр ганц Д.Дондог гишүүн уулзсан гэсэн. Тэгээд ямар нэгэн шийдэл, гуравласан гэрээ байгуулъя гээд байгаа юм байна. Ямар нэгэн байдлаар ингэж хаячихаж болмооргүй байна шүү дээ Д.Одбаяр сайдаа. Та юу бодож байна энэ дээр. Ямар нэгэн байдлаар хуулиа хэрэгжүүлээгүйн төлөө төр нь бас хариуцлага хүлээх ёстой гэж гэж бодож байна. Би энэ дээр хариулт авмаар байна. Мэргэжлийн хяналтын албаны зөвшөөрөлгүй ажлуулж байгааг хэн ер нь тэрийг зогсоох ёстой юм бэ. Би одоо болтол тэр хариултыг аваагүй байгаа. Энэнийг би нэгдүгээрт авмаар байна. 

Хоёрдугаарт, хар үүрээр тэр нэг цас бороотой байхад л 4 цагаас 5-ын хороонд хөөсөн байх юм. 

Ц.Нямдорж: - Д.Одбаяр сайд асуултанд хариул. 

Д.Одбаяр: - Тэгэхээр САПУ-гийн хохирогчдын хохиролоо нэхэж байгаа энэ асуудлыг бид хуулийн дагуу шалгаж байгаа. Хуулийн дагуу шалгаж байгаа. Мөрдөн байцаалт явж байна. Мөрдөн байцаалтын шатанд талууд хоорондоо зөвшилцөж тохиролцох ийм зохицуулалт байдаг. Энэ хэмжээнд явж байгаа өнөөдөр. Өнөөдөр бидэнд мэдээлснээр 200 гаруй хүн хохиролоо аваад ингээд явж байгаа гэж мэдээлж байгаа. Төрийн оролцоо үүрэг хариуцлага байх уу, үгүй юу гэдгийг шүүх тогтооно. Мөрдөн байцаалт дууссаны дараа буруутай этгээд нь аль талдаа байна. Гэм буруу байна уу, үгүй юу хэн хариуцлага хүлээх вэ гэдгийг шүүх тогтоосны дараа энэнийг ярина.Тэр үед төр бас энэ дээр тодорхой хариуцлага хүлээх ёстой юм байна гэвэл төр хүлээж л таарна. Шүүхийн шийдвэр гарсан үед. Энэнийг өнөөдөр шүүхийн өмнөөс хэн нэг нь хэлээд байх боломж байхгүй ээ. Ер нь зүгээр өлсгөлөн зарлаж болохгүй ээ, гудамж талбайд гэдгийг нь хуулинд байгаа. Энэнийг зохион байгуулж болохгүй гэдэг хуулинд байгаа. Өлсгөлөнд хүрэхгүйгээр наана нь зохицуулах хуулийн зохицуулалтууд байж байгаа. Засгийн газар ер нь ямар арга хэмжээ авсаныг энэнийг одоо болтол мэдээгүй явж байгаа юм байна гэдэг дээр би гайхаж байна. Засгийн газар талуудтай уулзсан. Хооронд нь уулзуулж өгсөн. Ямар ч байсан хохирлыг төлөх ажиллагааг нь эхлүүлж өгсөн. Эхний өлсгөлөнг нь зогсоож буулгаж өгсөн. Ингээд цаашдаа учраа олоод ингээд явна аа, мөрдөн байцаалтыг дуустал ингээд ажиллана. Дууссаны дараа шүүхэд одоо очоод энэ асуудлыг нь шийдэгдэнэ гээд ингээд ойлголцоод тарсан байж байгаа. Зүгээр ямар өдөөсөн хатгасан юм байдаг юм ингээд улам цаашаагаа өлсгөлөнгөөр асуудлыг шийдэх ийм юм нийгэмд сэтгэл зүй үлдээх ингэж болохгүй ээ. Энэ талаас нь хандаж байгаа юм. 

Хүмүүс очиж уулзахгүй байна гэж байна. Засгийн газрын гишүүд. Уулзаж байгаа. Өчигдөр орой уулзаж ярилцсан. Дөнгөж сая манай дэд сайд, Тамгын газрын дарга, цагдаагийн нөхдүүд очиж уулзаад ирж байна. Уулзаж байгаа. Асуудалтай нь танилцаж байгаа. Хууль дүрмийг бас танилцуулж хэлж байгаа. Ер нь нэг шахалтаар шаардлагаар юм уу ямар нэгэн тийм хүчирхийлсэн байдлаар асуудал шийдэхийг тэвчиж болохгүй ээ. Хуулинд ийм боломж олгохгүй байгаа. Үүр шөнөөр зайлууллаа. Өдөр буулгаж болдоггүй юм уу гэж ярьж байна. Ер нь зүгээр өдөр буулгаад л тэгээд нэг манайхан буугаад л тийм юм байхгүй шүү дээ. Одоо буулгалаа гээд аягүй бол тэгээд очоод л суултуур сав тэврээд л та нар очоод өгсөн байна лээ. Тэгэхээр та нар аягүй бол очоод л болиоч гээд л ингэнэ шүү дээ. Цагийн байдлыг тооцдог. Тэгэж үнэлж байж энэнийг хийдэг. Аль ч хууль хяналтын байгууллагын туршлага байгаа. Ер нь одоо тэгээд Сүхбаатарын талбай дээр хэвтээд л өтгөн шингэнээ гаргаад л. Бидэнд бэхжүүлсэн зураг байгаа шүү дээ. Энэнийг яагаад өөхшүүлээд дэмжих гээд ийм юм яриад байгаа юм бэ. 

Ц.Нямдорж: - Ч.Содномцэрэн гишүүн асуултаа асууя. 

Ч.Содномцэрэн: - Тэгэхээр ийм л юм болоод байна л даа. Өлсгөлөн зарлаад тэнд хэвтэж байгаа иргэд. Тэрнийг тараасан цагдаа хоёрын хоорондын л асуудал болчихоод байна шүү дээ. Ерөөсөө. Гол хэрүүл бол сүүлийн хэд хоног энэ дээр л явагдаж байна. Нэг нь хөрөнгөө алдаад өлсөөд хэвтсэн. Нөгөөдөх нь дээд газрын тушаал шийдвэрээр үүргээ биелүүлсэн цагдаа нар. Очоод тараасан. Тэнд бол бас тэр цагдаагийн ах дүү нар бас өлсөөд хэвтэж байхыг үгүй гэхгүй. Яагаад вэ гэхээр хөрөнгөө алдсан тийм улсууд чинь өлсөхөөс одоо яахав. Овоо босгоогүй бол шаазгай яаж суух вэ гэж одоо гол буруутан нь хэн юм бэ. Тэр нь дээр одоо яагаад энэ төр засаг шийдвэртэй дорвитой арга хэмжээ авахгүй байна вэ Засгийн газар. Уг нь уулзаад л байсан. Тэгээд ахицтай юм гарахгүй байна шүү дээ. Одоо сонин уншаад өглөө ирэхээр одоо аягүй бол цагдаа иргэн хоёрын хооронд аягүй бол мөргөлдөөн зодоон болох гээд байна шүү дээ энэ чинь. Эцсийн эцэст хэн нь буруутай юм бэ гэхээр тэр мэргэжлийн хяналтын дүгнэлт гараагүй байхад тийм байшин барьж баахан иргэдийн түрээсийн хөрөнгийг авч тэр ажиллагаа явуулсан тэр компани, тэр эзэд нь буруутай шүү дээ. Энэ дээр. Тэгээд одоо өчигдрийн сонин уншиж байхад САПУ худалдааны төвөө шинээр барих гэж байна. 8 сарын хугацаанд барина гээд бичсэн байна лээ шүү дээ. Тэр хөрөнгөө алдсан улсуудад өгөх мөнгөгүй байж байж тэр юугаараа барих гээд байгаа юм. Эхлээд тэр юуг нь төлөвлөх хэрэгтэй. Би энэ Нийслэлийн засаг даргаас асууя. Уг нь Ерөнхий сайдаас асууя гэж бодсон юм байхгүй байна. Эхлээд тэр иргэдийнх нь юуг барагдуулах хэрэгтэй. Алдагдлыг нь. Тэгэж байж дараад нь тэр газрын зөвшөөрөл юмыг нь ном ёсоор нь тэр дуудлага худалдаагаар оруулж байж өгөхгүй бол одоо энэ чинь одоо өр авлагаа барагдуулаагүй байж байж ахиад дараагийнхаа байрыг барина гэсэн тийм яригдаад явж байна шүү дээ. Энэ болохгүй ээ. Энэнийг нийслэлийн засаг дарга хариулах байх гэж би бодож байна. 

Өөр нэг зүйл бол тэр одоо энэ тэр зөвшөөрөл өгсөн хүмүүстэй, түрүүнч бид бас асууж байсан. Ерөнхий сайдыг мэдээлж байхад. Энэ хариуцлага тооцсон юм байна уу, үгүй юу. Мэргэжлийн хяналтынхан чинь олон дахин шалгаад энэ болохгүй гэж энэ дүгнэлт гаргасан юм билээ шүү дээ. Тэгсэн хэрнээ одоо тэр үйл ажиллагаагаа явуулсан иргэдээс баахан түрээсийн мөнгө сар болгон аваад ингээд хохироосон. Тэгээд дараа нь байраа гал түймрийн тэр шаардлагыг хангаагүй ийм юм нь даа аваачиж баахан барааг нь шатаачихсан. Энэ дээр ер нь хариуцлага тооцож байгаа юм байна уу, үгүй юу. 

Гуравдугаарт, энэ төсөл яваад байна гэж байгаа юм. Энэ татвараас нь чөлөөлнө, хөнгөлөнө гээд. Энэ одоо ямар учиртай юм бэ. Би энэнийг ойлгохгүй байгаа юм. 

Ц.Нямдорж: - За хариулъя. Нийслэлийн Засаг дарга. 

Ц.Батбаяр: - САПУ худалдааны төв дээр шинээр байр барина гэдэг асуудал өнөөдрийг хүртэл над дээр яригдсан юм байхгүй байна. Хэвлэл дээр ямар учраас тэгэж бичигдсэнийг би мэдэхгүй байна. Хохирол барагдуулах талаар нийслэлийн төр, захиргааны байгууллага, цагдаагийн байгууллагуудтай хамтран удаа дараа ажиллаж байгаа. Алтжин групптэй тэр САПУ-гийн үйлдвэрчний эвлэлийн холбоодуудтай, Нийслэлийн Засаг дарга түүний Тамгын газрын холбогдох улсууд удаа дараа уулзаж байгаа гэдгийг албан ёсоор хэлье. Хэн буруутай юм бэ гэдгийг өнөөдөр шүүх эцэслэн тогтооно. 

Ц.Нямдорж: - С.Ламбаа гишүүн.

С.Ламбаа: - Би зүгээр мэдээллээс л асуух гэж байгаа юм л даа. Энэ бичсэн юмнаас нь. Бичсэн юм нь дотор зүгээр нэг анхаарал татсан л юм байгаа учраас асуух гээд байгаа юм. Жишээлэх юм бол энэ одоо тодорхой ажилгүй, оршин суух тодорхой гэр оронгүй гэдэг нь хамаа алга л даа. Хамгийн гол нь гэмт хэрэг үйлдэж хэрэг бүртгэлд мөрдөн байцаалтаас оргон зайлсан хүмүүс харагдаж байна гээд бичсэн байх юм. Одоо тэр улсууд чинь энд байж байхаар бариад авдаггүй юм уу. Хүрээд ирэхээр нь уухайн тас бариад авчихаж болдоггүй юм уу. Энэ чинь одоо юуг хэлээд байна вэ гэхээр ямар сонин юм бэ гэж л гайхаад байна л даа. Хэрэг үйлдэж бүртгэлд орчихоод мөрдөн байцаалтаас оргон зайлсан хүмүүс тэр гэрт байгаад байгаа юм бол байлгаж байх ёстой юм уу. Ерөөсөө тэгээд явж байдаг юм бол одоо бас бид нар чинь ер нь айхгүй явж байх нь хэцүү л юм байна л даа. Сүхбаатарын талбай дээр ингээд л байж байдаг юм бол. Энэнийг одоо юу гэж ойлгох вэ. Манай цагдаагийн дарга нар. 

Хоёрдугаарт би зүгээр бичсэн юмтай л холбож байгаа юм л даа. Энэ дээр нь баахан тийм юм бичиж биччихээд доор нь болохоор очоод нөгөө гэр буулгаснаа жагсаал цуглаан хийх журмын тухай хуулийн 14-р зүйлийн 3 дахь хэсгийг удирдлага болгон гээд бичиж байгаа юм л даа. Тэгэхээр энэ удирдлага болгоод байгаа юм нь тэр гэмт хэрэгтэй нь ямар холбоогүй байгаад байгаа байхгүй юу. Зүгээр одоо нөгөө мэдэгдэл өгч зөвшөөрөл өгөхтэй холбоотой л заалт байна лээ л дээ. Ер нь энэ бичиж байгаа юм нь бас УИХ-ын гишүүдэд энэ тарааж байгаа юм чинь бол одоо бас нэг нэлээн хянасан нарийвчилж үзсэн юм баймаар байгаа юм шүү дээ. Тэгээд ингээд уншаад үзэхээр үнэхээр л гэмт хэрэг үйлдэж хэрэг бүртгэлд мөрдөн байцаалтаас оргосон нөхөр энэ талбай дээр байна гээд бичсэн юмыг уншихаар чинь манайд ер нь одоо тэр хууль цагдаа юм гэдэг чинь ямар түвшинд байна вэ гэдгээ харуулчихгээд байгаа юм биш үү. Ийм л юм байгаа юм. Ер нь бичих юм нь дээрээ их сонин юм харагдаж байна гэж л асуух гээд байна. 

Ц.Нямдорж: - Бичгийн соёлын талаар тавьж байгаа бүх шаардлага зөв шүү. Манайд хаа сайгүй л ийм тааруухан бичиж байгаа. 

Ж.Бумнанжид: - Гэмт хэрэг үйлдээд хэрэг бүртгэлд мөрдөн байцаалтаас оргосон 2 хүн энд байсан. Бид барьж авсан. Энэ бол Дархан, Сэлэнгийн чиглэлийн 2 хүн байсан. Ер нь урьд өмнө гэмт хэрэг үйлдээд хорих ял эдлээд суллагдаж ирээд захиргааны хяналтанд байгаа, эсвэл хорих ялаас өөр төрлийн ял эдлээд ял хойшлогдоод захиргааны хяналтанд байгаа ийм хүмүүс энэ үйл ажиллагаанд оролцсон байж байгаа асуудлыг бид нар судалгаагаар нэрсээр нь гаргасан юм бий. Үүнтэй холбогдуулж Арслан, Бум-Ялагч нарт албан ёсоор бид анхааруулж байсан. Наад тэмцэл хийж байгаа гэрт чинь орон гэргүй траншейны хүмүүс шөнө гэрийг нь манаад хонож байгаа байхгүй юу. Аргагүйн эрхэнд хоол идээд. Энэнийг Бум-Ялагч, Арслан хоёрт би өөрийн биеэр Нийслэлийн засаг даргын Тамгын газрын 1 давхар иргэдийг хүлээж авдаг өрөөнд би уулзаж анхааруулж байсан. Энэ чинь болохгүй байна гэж. Би дэмжиж байгаа юм чинь одоо надад хамаа байхгүй. Хэн ч байсан намайг дэмжиж байхад би энэ хүмүүсийг хөөж явуулж чадахгүй гэж байсан байхгүй юу. Энэ бол үнэхээр тийм байгаа юм. 

Дараачийн дугаарт энд зүгээр 20 хүн байна л даа. Захиргааны хяналт тогтоосон, хяналтанд байсан тийм хүмүүс энэ дотор орсон. Одоо тэр цагдаагийн байгууллагын үйл ажиллагаа, хууль хяналтын байгууллагын үйл ажиллагааг одоо ямар нэгэн байдлаар ард түмний дунд яриад турхираад бидний эсрэг тэд нарын үйл ажиллагааг турхираад явж байгаа ийм баримтууд бид нарт бий. 

Ц.Нямдорж: - Их хурлын гишүүд маш их юм сонирхож байгаа. Тэр биеэ шатаах шахдаг хүний талаар мэдээлэл өгчих. Ямар хүн шатаасан юм. За Д.Сандаг-Очир генерал. Ямар хүмүүс цугласан бэ гэж асуугаад байна шүү дээ. 

Д.Сандаг-Очир: - За баярлалаа. Алтандөш гэж иргэн байсан. Сүхбаатарын талбай дээр өөрийгөө шатаасан. Түлсэн. Хагас түлэгдсэн. Энэ хүн урьд нь ноцтой гэмт хэрэг үйлдэж ял шийтгэгдэж байсан. Ийм этгээд байсан. Ер нь эрүүл мэндийн хувьд ч гэсэн эмнэлэгийн байгууллага эрүүл биш гэсэн ийм чиглэлтэй, дүгнэлттэй байгаа. Ийм хүн өөрийгөө шатаасан ийм үйлдэл гаргасан. 

Ц.Нямдорж: - Ноцтой гэдэг нь юу гэсэн үг юм бэ. 

Д.Сандаг-Очир: - Ноцтой гэдгийг би бусдын амь насыг хохироосныг ноцтой гэж хэлж байгаа юм. 

Ц.Нямдорж: - За Л.Гансүх гишүүн. 

Л.Гансүх: - Би асуултаа асуух гэж байснаа болилоо. Ер нь тэртээ тэргүй энэ асуулга юу вэ гэхээр Ардчилсан намын гүйцэтгэх зөвлөлөөс энэ процесс болсны маргаашаас Ардчилсан намын их хурал дахь зөвлөлд хандаж энэ талаар Засгийн газар ямар байр суурьтай байгаа юм бэ гэдгийг илэрхийлж асуухыг надад даалгасан юм. Асуулт нь юу вэ гэхээр одоо энэ хариулгыг нь харахаар тэр талбай дээр байгаа юм уу, жагсаал цуглаан явуулж байгаа нэг бөөн гэмт хэрэгтнүүдийн эсрэг цагдаагийн байгууллага хэрхэн гүйцэтгэх ажиллагаа явуулсан тухайл хариулга байна л даа. Асуулгын хариу нь бол. Тэгэхээр бид бол арай өөр өнцгөөр бодсон юм. Юу вэ гэхээр яг энэ Ерөнхийлөгч ирэх гэж байгаа ийм юм болсон гээд хэвлэл мэдээллээр гарч байсан гэдэг шиг чухал төр энэ дээр юу хийчихээд тэгээд гүйцэтгэх байгууллага нь юу хийгээд юу болсон юм бэ гэдэг талаар юм байх юм байх гэсэн. Тэгсэн ийм байгаа байхгүй юу. Асуулга дээр энэ хүний эрх, иргэдийн хөрөнгөд халдсан талаар асууж байхад чинь шууд хариулга нь эхэлж байгаа нь юу вэ гэхээр Сүхбаатарын талбайд байрлаж байсан гэрүүдийг цагдаагийн байгууллагаас албадан нүүлгэсэн асуудлаар Засгийн газарт хандаж тавьсан таны асуулгад хариулж байна гээд л эхэлж байгаа байхгүй юу. Тэр хэдэн гэр байсан, хэдэн рецедивүүдийг зайлуулсан тухай л ярьж байгаа байхгүй юу. Энэ чинь шал өөр юм аа. Засгийн газар өнөөдөр төр ер нь ямар хандлагаар энэ асуудалд хандсан бэ, тэр гүйцэтгэх байгууллага нь ийм юм хийсэн байна гэдэг асуудал бол хоёр өөр асуудал байхгүй юу. Дээр нь юу вэ гэхээр энэ гүйцэтгэх ажлын шугамыг хийхэд энэ дээр ерөөсөө буруутгахын тулд үгийг хангалттай хэрэглэж байгаа юм. Мөрдөн байцаалтаар оргон зайлсан хүмүүс хамрагдсан байна гээд ингээд. Уг нь мөрдөн байцаалтаас зугтаасан улсууд чинь харин ч энэ цагдааг тойрч байгаа газраас хол байх ёстой байхгүй юу. 

Тэгэхээр энэ бол санаатайгаар тэр улсуудыг тавьсан юм биш үү гэдэг асуудал руу орох гээд байна шүү дээ. Уг нь мөрдөн байцаалтаас зугтааж байгаа хүн чинь тэр цагдаа талбайг тойроод ямар аймар хамгаалалттай байсныг бүгд мэдэж байгаа шүү дээ. Цагдаа болгоноос аль болохоор зугтааж явах ёстой биз дээ. Харин бүр энэ төв цагдаа байгаа дээр нь хотын захаар л явж байх ёстой биз дээ. Энэ чинь санаатай юм шиг ийм юм оруулаад тэгээд гэмт хэрэгт ял шийтгэгдэж байсан хүн. Тэр ял шийтгэгдэж байсан хүн болгон муу хүн биш шүү дээ. Үнэхээр тийм байвал тэрийг чинь тусгаарлаад ялгаад чи ийм байсан байна шүү. Ингэсэн байна шүү гэдгийг нь хэлэх ёстой. Зөв. Урьдчилан сэргийлэх ёстой зөв. Тэгээд ингээд нэг ийм олон гэмт хэрэгтнүүдийг л зайлуулж нэг санаан амарсан юм шиг юм байгаа байхгүй юу. Шал өөр юм асуусан шүү. Асуулгын зорилго бол. Тэгээд жишээлбэл яг ийм юм харангуут өөрийн эрхгүй сонин дээр бичигдэж байсан юмнууд бодогдож байгаа байхгүй юу. Жишээлбэл сонин дээр ийм юм байсан шүү дээ. Гурав дөрвөн залууг нь аваачаад цагдаагийнхан ингээд шөнөөс өглөө болтол зодож бариад. Тэгээд тэд нарыг юу гэхээр нөгөө цагдаагийн эсрэг биднийг дайрсан гэж хүлээ гэж хэлсэн гээд сонин дээр байсан. Би тэрийг зүгээр хэдэн залуучууд худлаа ярих гэж байна гэж бодсон байхгүй юу. Одоо ийм байдал харах юм бол энэ чинь жаахан дэгс юмнууд яваад байгаа юм биш биз. Нөгөө жагсаалын эсрэг эсрэг жагсаал зохион байгууллаа гэдэгтэй адилхан юм яваад байгаа юм биш биз гэсэн хардлага төрөхөөр байна. 

Дээр нь юу вэ гэхээр ийм байхгүй юу. Бусдын хөрөнгөд халдаагүй гээд бичсэн байгаа юм. Тэр чинь хөрөнгөд халдсанаа хүлээх л ёстой шүү дээ. Зүгээр энэнийг зөв тайлбарлалдаа. Тэгэхээр энэ асуулгын хариулт бол хариу бол ерөөсөө бидний сэтгэлд хүлээж байсан хариу биш байна. Төрийн үүднээс ямархуу байдалтай асуудалд хандаад өнөөдөр хурцдаа ийм байдалд хүрсэн бэ гэдгийг өнөөдөр гишүүд олон талаас нь ярьж байна шүү дээ. САПУ-гийн гэхэд яасан юм бэ. Хөдөлгөөнүүд тавьсан асуудлуудаас маш хурц нь гэхээр асуухаар тэгэж байгаа байхгүй юу. Засгийн газар огцор гэсэн бид огцорч болохгүй. Тэгвэл яагаад огцрохгүй шалтгаанаа тайлбарлаад энэ дээрээ хэлэх л ёстой байхгүй юу. Тэр нь юу ч байхгүй. Нэг ийм л юм болоод байна. Тийм учраас энэ төр минь. Энэ иргэд гэдэг юм чинь дандаа ийм гэмт хэрэгтэн рецедивүүд биш шүү. Одоо нэг хэдэн хүнээр юм бичүүлээд энэ юу гэдэг юм бөөн гэмт хэрэгнүүдийг хурдан зайлуулж өг. Тэр Сүхбаатарын талбайг минь ариун сайхан байлга. Тэгээд дандаа өдөр болгон тийм уянга дуу болсон ийм болго гэсэн маягаар зохион байгуулж байгаа юм шиг ингээд л. Тийм юмыг ч гэсэн Их хурлын дарга өөрийнхөө хүссэн юм аа ингэж гаргадагаа бас жаахан бодмоор байна. Таны л хүссэн юм бол Их хурлын индэр дээр явдаг. Үгүй юмыг нь тас хаачихдаг тийм юмыг больмоор байна шүү дээ. 

За тэгэхээр байдлыг та бүхэн өөрсдөө ойлгож байгаа биз. Асуулга маань ямар зорилготой асуусан. Хариулга нь ямар байдалтай ирэв гэдгийг та бүхэн бүгд харж байгаа учраас хэлэх юм алга. 

Ц.Нямдорж: - За Л.Гансүх гишүүн саналаа хэлчихлээ ингээд сайд нарын асуулганд хариулж дууслаа. За ингээд дуусгая. Ганцхан юм хэлье. Монгол хуультай, шүүхтэй орон шүү. Хуульгүй шүүхгүй мэт болсон ааш гаргадагаа бүх шатандаа болиорой. Цагдаа хуулийн байгууллага, захиргааны байгууллага хуулинд юу гэж заасан байна вэ яг тэрүүгээр нь асуудлыг шийдэж байгаарай. Аль элдэв шахаанд орж хууль бус үйлдэлд битгий татагдан ороорой. Дахиад хэлье. Монгол хуультай, шүүхтэй орон шүү. 


За ажлын хэсгийнхэнд баярлалаа. Төсвийн байнгын хорооны хуралтай. Би гишүүдэд зар тараая. Онцгой байдлын сайдын асуудал ороод ирсэн байна. Төрийн байгуулалтын байнгын хорооны хурал болох байх. Д.Дондог дарга цагаа зарлаад ингээд хуралдаанаа хийе. Байнгын хороод. Тэгээд дараа нь чуулган хуралдаж магадгүй. 

 Хуралдаан 16 цаг 40 минутад завсарлав. 

Хуралдаан 17 цаг 35 минутаас үргэлжлэв. 

Ц.Нямдорж: - За МАХН-ын бүлгийн гишүүд яаралтай ирье. Ардчилсан намын зөвлөлийн гишүүд яаралтай ирье. С.Оюун гишүүн ирье. Б.Жаргалсайхан сайд ирье. 


Өнөөдөр хуралдаанаа жаахан сунгаад хуралдчихмаар байдаг. Гишүүд татгалзахгүй бол ингээд шийдвэл яасан юм бэ. Засгийн газрын гишүүний томилгооны асуудал байна. Сая Төсвийн байнгын хороо алт, зэсний асуудлаар хуралдаад дүгнэлтээ гаргачихлаа. Ерөнхийд нь санал тохирчихсон. Энэ хоёр асуудлыг шийдчихмээр байна. Дээрээс нь чадвал энэ төсвийн тодотголыг ер нь дуусгамаар байна. 

Гурав. Монгол Улсын Засгийн газрын гишүүн, Онцгой байдлын 

асуудал эрхэлсэн сайдыг томилох

За 39 гишүүн болж байна. Гишүүдийн оройны амгаланг айлтгая. Монгол Улсын Ерөнхий сайд Хуульд заасан бүрэн эрхийнхээ дагуу Засгийн газрын гишүүн, Онцгой байдлын асуудал эрхэлсэн сайдыг томилуулах санал оруулсан. Ингээд Ерөнхий сайдыг урьж байна. Энэ асуудлыг хэлэлцэж эхэлье. За Ерөнхий сайд индэрт. 

М.Энхболд: -  УИХ-ын дарга, Эрхэм гишүүд ээ. 

Монгол Улсын Үндсэн хуулийн 39-р зүйлийн 2 дахь хэсэгт заасан бүрэн эрхийнхээ дагуу миний бие Монгол Улсын Засгийн газрын гишүүн онц байдлын асуудал эрхэлсэн сайдаар УИХ-ын гишүү Сайнбуянгийн Отгонбаярын нэрийг дэвшүүлж байна. 

2004 оны 9 дүгээр сарын 22-ны өдрийн хуулиар баталсан Засгийн газрын бүтцэд заагдсан Засгийн газрын онц байдлын асуудал эрхэлсэн гишүүнээр нэр дэвшүүлэх хүнийг сонгохдоо Засгийн газар байгуулах үндсэн зарчмыг баримталж тухайн хувь хүний ажил хариуцан гүйцэтгэх чадвар, нийгэм, хамт олны итгэл хүлээх, нэр хүнд, мэргэжил, мэргэжлийн түвшин, сэтгэл зүйн бэлтгэлийг чухалчлан авч үзсэнийг тэмдэглэн хэлэхийг хүсч байна. 

Засгийн газрын гишүүнд нэр дэвшигчийн талаар Эх орон намын даргатай санал солилцож зөвшилцөж Монгол Улсын Ерөнхийлөгчид урьдчилан танилцуулж зөвшилцсөн болно. 

Засгийн газрын гишүүнд нэр дэвшиж байгаа С.Отгонбаяр нь УИХ-ын гишүүн та бидний сайн таних хүн юм. Засгийн газрын гишүүнд нэр дэвшигч С.Отгонбаяр, Үндэсний эв нэгдлийн Засгийн газарт орж улс орныхоо өмнө хүлээсэн үүргээ биелүүлэхдээ идэвхи санаачлага гарган ажиллаж аливаа асуудлыг нухацтай олон талаас нь харж шийдвэрлэх, шинэчлэл, уламжлалыг зөв хослуулж ард түмнийхээ итгэл найдварыг хүлээх чадвартай гэдгээ олон түмэнд харуулж ажиллаж чадна гэж үзэж байгаа юм. 

Сайнбуянгийн Отгонбаяр 1961 онд Улаанбаатар хотод төрсөн. 45 настай. Эхнэр хүүхдийнхээ хамтаар амьдардаг. 1988 онд ОХУ-ын хэвлэлийн дээд сургууль, 1994 онд ОХУ-д улс төр, эдийн засгийн академи, 2001 онд АНУ-ын Стенфордын их сургуулийн дэргэдэх Бизнесийн удирдлагын сургуулийг тус тус төгссөн. Дээд боловсролтой, хэвлэлийн инженер, эдийн засагч, бизнесийн удирдлагын мэргэжилтэй. Бизнесийн удирдлагын магистр цолтой. Орос, англи хэлтэй ийм хүн байна. 

1982-1983 онд Налайхын Техник мэргэжлийн сургуульд багш, 1988-1992 онд улсын өнгөт хэвлэлийн комбинатад өнгөт хэвлэлийн үйлдвэрийн инженер, ахлах инженер, ерөнхий инженер зэрэг ажлуудыг хийж байжээ. 1992-1996, 1998-2000 онуудад “Оюуны ундраа” ХХК-ны ерөнхий захирал, 2002-2004 онд “Оюун ундраа” группын ерөнхийлөгчөөр ажиллаж байсан. 2004 оноос УИХ-ын гишүүнээр сонгогдсон. 2004-2006 онд мэдээлэл харилцаа холбоо, технологийн хөгжлийн Байнгын хорооны даргаар ажиллаж байсан байна. 

УИХ-ын эрхэм гишүүдээ Сайнбуянгийн Отгонбаярыг Засгийн газрын гишүүн онц байдлын асуудал эрхэлсэн Монгол Улсын сайдаар томилуулах санал оруулж байгааг минь та бүхэн нааштай хүлээж авч шийдвэрлэж өгөхийг хүсье. Анхаарал тавьсанд баярлалаа. 

Ц.Нямдорж: - За Ерөнхий сайдад баярлалаа. Хуралдааныг УИХ-ын хуралдааны дэгийн 6-р бүлгийн 35-р зүйлд заасны дагуу зохион байгуулна. Одоо дэгээр гишүүд Ерөнхий сайдаас асуулт асууж болно. Асуулттай гишүүд байвал нэрсээ өгье. За Л.Гансүх, Б.Батбаатар гишүүн. Энэ хоёр гишүүнээр тасалъя. 

За Л.Гансүх гишүүн. 

Л.Гансүх: -  С.Отгонбаяр гишүүн бол Монголын Ардчилсан Шинэ Социалист намаас санал болгож орж ирсэн гэж ойлгож байна. Тэгэхээр одоо тэр намын чинь улс төрийн зөвлөл нь Ц.Жаргал гээд хүний нэрийг оруулж ирээд байсан санагдаад байх юм. Тэгэхээр одоо буцаагаад татаад С.Отгонбаярыг оруулсан гэсэн тийм бичиг өгсөн үү. Эсвэл тийм тохиролцоо хийгдсэн байдаг юм уу, ямар юм байдаг юм. Тэр талаар юу байдаг юм бол. Эх орон намаас. 

Ц.Нямдорж: - За Ерөнхий сайд. 

М.Энхболд: - Л.Гансүх гишүүний асуултанд хариулъя. Тэгэхээр С.Отгонбаяр гишүүн бол Эх орон намын гишүүн. С.Отгонбаяр гишүүнийг Засгийн газрын гишүүнээр томилуулах тухай асуудлыг өчигдөр Эх орон намын дарга Б.Эрдэнэбаттай би уулзаж ярилцаж санал солилцож, зөвшилцөж тэрний үндсэн дээр өнөөдөр Ерөнхийлөгчтэй зөвшилцөж ингэж Их хуралд оруулж байгаа юм. Намын даргын хувьд бол санал тохиролцож ярилцсан. Өмнө нь бол энэ намын шийдвэрээр бас Их хурлын гишүүн Ц.Жаргалын нэрийг дэвшүүлж байсан. Тэгэхдээ энэ хүний хувьд бас Б.Эрдэнэбат дарга бид хоёр бас хэд хэдэн удаа ярьж байсан. Миний хувьд бас тодорхой шалгаан байгаа учраас УИХ-д өргөн барьж сайдад нэр дэвшүүлж оруулах боломж бас байхгүй байна гэдгийг Б.Эрдэнэбат даргад ойлгуулж байсан юм. Ингээд өчигдөр ярилцаж ойлголцож тэгээд тэрний дагуу өнөөдөр ингээд нэр дэвшүүлж байна. 

Ц.Нямдорж: - За Б.Батбаатар гишүүн асууя. 

Б.Батбаатар: - Л.Гансүх гишүүний асуусан асуулт давхцаад сая хариулчих шиг боллоо. 

Ц.Нямдорж: - За энэ томилгооны асуудлаар Төрийн байгуулалтын байнгын хорооны дүгнэлт гарсан. Д.Дондог дарга танилцуулна. 

Д.Дондог: - УИХ-ын дарга, эрхэм гишүүд ээ. 

Монгол Улсын Үндсэн хуулийн 39-р зүйлийн 3 дахь хэсэгт заасан эрхийнхээ дагуу Монгол Улсын Ерөнхий сайдаас Монгол Улсын Засгийн газрын гишүүн, Онцгой байдлын асуудал эрхэлсэн сайдаар Сайнбуянгийн Отгонбаярыг томилуулахаар УИХ-д өргөн мэдүүлсэн саналыг Төрийн байгуулалтын байнгын хороо 2006 оны 5 дугаар сарын 12-ны өдрийн хуралдаанаараа хэлэлцлээ. 

Сайнбуянгийн Отгонбаярыг үндэсний эв нэгдлийн Засгийн газрын өмнө тавигдаж байгаа зорилтыг хэрэгжүүлэх, Засгийн газрын Танхимын нэгдмэл байдлыг хангаж ажиллахад ажлын дадлага туршлага, тухайн ажлыг хариуцах чадвартай боловсон хүчин гэж үзэж Монгол Улсын Засгийн газрын гишүүн, Монгол Улсын сайдаар томилуулахаар ирүүлсэн Ерөнхий сайдын саналыг хуралдаанд оролцсон гишүүд санал нэгтэйгээр дэмжсэн болно. 

Улсын Их Хурлын эрхэм гишүүд ээ.

Сайнбуянгийн Отгонбаярыг Монгол Улсын Засгийн газрын гишүүн, Монгол Улсын сайдаар томилох тухай Ерөнхий сайдын саналтай холбогдуулан гаргасан тус Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

Ц.Нямдорж: - За Д.Дондог даргад баярлалаа. Байнгын хорооны дүгнэлтээс асуух гишүүн байна уу. Нэрээ өгье. Алга байна. Хуулийн дагуу нэр дэвшигчээс асуух эрхтэй гишүүн байна уу. Алга байна. Хуулийн дагуу томилгоотой холбогдуулж санал хэлэх эрхтэй. Тийм гишүүн байна уу. Алга байна. 

Дэгийн 35.7-д зааснаар санал хураалт явуулна. Засгийн газрын гишүүн, Онцгой байдлын асуудал эрхэлсэн сайдаар томилъёо гэсэн санал хураалт явуулъя. 

Зөвшөөрсөн: 43

Татгалзсан: 0

Бүгд: 43



- Дэмжигдлээ. 

43 гишүүн оролцож, 43 гишүүн зөвшөөрсөн байна. 100 хувийн саналаар С.Отгонбаяр гишүүнийг Засгийн газрын гишүүнээр томилж байна. 

Би одоо тогтоол уншъя. Та бүхэнд редакцитай гэж ойлгоорой. Тэгээд тогтоолоо баталъя. 

Монгол Улсын Их Хурлын тогтоол. Улаанбаатар хот. Засгийн газрын гишүүнийг томилох тухай. Монгол Улсын Үндсэн хуулийн 25-р зүйлийн 1 дэх хэсгийн 6 дахь заалт. Засгийн газрын тухай хуулийн 21-р зүйлийн 1 дэх хэсэгт заасныг үндэслэн Монгол Улсын Их Хурлаас тогтоох нь: 

1. Монгол Улсын Засгийн газрын гишүүн, Онцгой байдлын асуудал эрхэлсэн сайдаар Сайнбуянгийн Отгонбаярыг томилсугай. 

2. Энэ тогтоолыг 2006 оны 5-р сарын 12-ны өдрөөс эхлэн дагаж мөрдөнө гэсэн ийм тогтоол байна. 

Энэ тогтоолыг баталъя гэсэн санал хураалт явуулъя. 

Зөвшөөрсөн: 42

Татгалзсан: 1

Бүгд: 43



- Дэмжигдлээ. 

43 гишүүн оролцож, 42 гишүүн зөвшөөрч, 1 татгалзсан байна. 97.7 хувийн саналаар С.Отгонбаяр гишүүнийг сайдаар томилж  байна. С.Отгонбаяр гишүүнд ажлын амжилт хүсье. Засгийн газар бүрэн бүрэлдэхүүнээрээ ажиллах бололцоотой болж байгаад бас Ерөнхий сайдад баяр хүргэе. Засгийн газар ажлаа сайн хийж УИХ-ын бас ард түмний хүсэн хүлээж байгаа үр дүнд хүрч ажиллаарай гэдгийг хүсэн ерөөе. 


Уг асуудлыг 18 цаг 00 минутад хэлэлцэж дуусав. 

Дөрөв. Ашигт малтмалын үнийн өсөлтийн гэнэтийн 

ашгийн татвар тогтоох тухай хуулийн төсөл

За дараачийн асуудал хэлэлцье. Алт, зэсийн үнийн асуудлаар Н.Батбаяр, Ц.Дамиран, Л.Пүрэвдорж нарын гишүүд хууль санаачилсан. 7, 8 гишүүн. Засгийн газраас ашигт малтмалын нөөцийг нэмэгдүүлэх талаар шийдвэрийн төсөл өргөн мэдүүлсэн. Энэ хоёр асуудлыг урьд нь хэлэлцье гэж шийдвэрлэсэн. Төсвийн байнгын хороо анхны хэлэлцүүлгийг хийсэн. Ингээд санал дүгнэлтээ танилцуулна. Т.Ганди гишүүнийг индэрт урьж байна.

Т.Ганди: - УИХ-ын дарга, эрхэм гишүүд ээ.

УИХ-ын нэр бүхий гишүүд боловсруулж 2006 оны 4 дүгээр сарын 28-ны өдөр УИХ-д өргөн мэдүүлсэн Ашигт малтмалын үнийн өсөлтийн гэнэтийн ашгийн татвар тогтоох тухай хуулийн төслийг хэлэлцэх эсэх тухай асуудлыг УИХ-ын нэгдсэн хуралдаанаар 2006 оны 5 дугаар сарын 5-ны өдөр хэлэлцээд эхний хэлэлцүүлэгт бэлтгүүлэхээр Төсвийн байнгын хороонд шилжүүлснийг Төсвийн байнгын хороо 5 дугаар сарын 12-ны өдрийн хуралдаанаар хэлэлцээд дараахь санал дүгнэлтийг нэгдсэн хуралдаанд оруулж байна. 

Хуулийн төслийн нэрийг “Зарим бүтээгдэхүүнд үнийн өсөлтийн албан татвар ногдуулах тухай” гэж өөрчлөх, тухайн төрлийн шинэ татварыг алт, зэсийн хүдэр болон баяжмалын борлуулалтаас олох үнийн өсөлтөд ногдуулах саналыг Байнгын хорооны хуралдаанд оролцсон гишүүдийн олонхи дэмжлээ. 

Уг хууль нь албан татварын шинээр бий болгож тогтоох бие даасан хууль болох тул хуулийн зорилт, хууль тогтоомж, тухайн төрлийн албан татварыг төлөгч, татварыг төлөх, тайлагнах, хуулийн хэрэгжилтэд хяналт тавих харилцааг зохицуулсан зүйлүүдийг төсөлд нэмэх нь зүйтэй гэж үзлээ. 

Өргөн барьсан хуулийн төслийн 1 дүгээр зүйлийг татвар ногдуулах орлого, түүнийг тодорхойлох болон татварын хувь хэмжээ гэсэн хоёр тусдаа зүйл болгох. Энэ хуулийн хүрээнд алт, зэсийн хүдэр болон баяжмалын үнийн өсөлтийн нэмэгдэл орлогод 68 хувиар албан татвар ногдуулахаар өргөн барьсан төслийн хувь хэмжээг өөрчлөх нь зүйтэй гэж үзлээ. 

Зарим бүтээгдэхүүнд үнийн өсөлтийн албан татвар ногдуулах тухай хуулийн төслийн талаар Төсвийн байнгын хорооны санал дүгнэлтийг хэлэлцэн шийдвэрлэхийг Та бүхнээс хүсье. 

Анхаарал тавьсанд баярлалаа. 

Ц.Нямдорж: -  За Байнгын хорооны дүгнэлттэй холбогдуулж асуулт асуух гишүүн байгаа юу. Асуулт асуух гишүүн байхгүй юу. За Л.Гантөмөр гишүүн байна. М.Зоригт гишүүн. За энэ хоёр гишүүнээр тасаллаа. За Л.Гантөмөр гишүүн. Д.Ганхуяг гишүүн орж ирлээ. 

Л.Гантөмөр: - Энэ үнийн өсөлтийн нэмэгдэл орлогын албан татвар авах хууль манай байнгын хороогоор хэлэлцэгдэж байхдаа зөвхөн зэс дээр байсан. Тэгээд одоо энэ асуудал явсаар байгаад сүүлдээ алт, зэс хоёр хоёуланд нь ороод ирлээ. Тэгэхээр яахав зэсийн зардал бол ойлгомжтой. Тооцоход хялбархан. Гаргаж өгдөг хүмүүс нь бэлэн байгаа. Энэ алтны үнийн дүнг 500 ам.доллар гэсэн байх юм. Энэ одоо яаж тогтоосон үнэ вэ. Энд хамрагдах компаниудын тоо нь хичнээн болох вэ. Дээр нь одоо тэр хувиараа алт олборлож байгаа нинжа гэж нэрлэгддэг тэр бичил бизнес эрхлэгчид энд яаж хамрагдах вэ. Энэнийг тодруулсан уу гэж асуумаар байна. Алт гэдэг юм хаанаас гараад ирснийг сонсмоор байна. 

Ц.Нямдорж: - Хэн хариулах вэ. За Ч.Улаан дарга хариулъя. 

Ч.Улаан: - За баярлалаа. Энэ хуулийн төслийг байнгын хороон дээр хэлэлцэх явцад МАХН-ын бүлэг, УИХ дахь Ардчилсан намын зөвлөлөөс ажлын хэсгүүд гарч хамтарч тооцож судалж, санал нэгдэж ингэж санал боловсрогдсон. Энэ ажлын хэсгийн хүрээнд энэ асуудал судлагдаад алтыг энд хамруулах нь зүйтэй юм аа гэсэн санал гарч ирж Байнгын хороон дээр хэлэлцэх явцад олонхийн дэмжлэг авсан байгаа. Тодорхой үндэслэлүүдийг нарийвчлан хийж танилцуулж болох юм. За баярлалаа. 

Ц.Нямдорж: - За М.Зоригт гишүүн.

М.Зоригт: - Олон нийтийн анхаарлыг тэр дотроо улс төрчдийн анхаарлыг нэлээн татаж байгаа асуудал бол тэр тогтвортой байдлын гэрээ байгаа шүү дээ. Энэ тогтворгүй байгаа учраас л тогтвортой байдлын гэрээг нэн ялангуяа хөрөнгө оруулагчид хүсдэг. Өнөөдөр бид нар уг нь тэр Ардчилсан намын гаргасан саналыг уг нь маш анхаарч дэмжих ёстой юм шүү дээ. Ерөөсөө тогтвортой байдлын гэрээг болъё. Монгол Улс өөрөө тогтвортой хөгжлийг баримтлая гээд. Өнөөдөр зах зээлийн тодорхой хэсэг хугацааны үзэгдэл болгон дээр л бид нар нэмж хууль гаргаад, эсвэл хуульд өөрчлөлт хийгээд яваад байх юм бол нөгөө Монгол Улс чинь тогтвортой байдлыг илэрхийлж чадахгүй л дээ. Өнөөдөр ийм хууль гаргаснаараа олон улсын болон дотоодын хөрөнгө оруулагчдыг их л сандралд оруулж байгаа. Жилийн дараа ямар хууль гаргах нь ойлгогдохгүй, жилийн дараа тогтвортой юм нь ойлгогдохгүй ийм л холын хараагүй л юм болчихоод байгаа юм л даа. Энэ тухайн ер нь Байнгын хороон дээр яригддаггүй юм уу. Энэ тогтвортой хөгжлийг хангаж байж л бид нар хөгжинө шүү дээ. Засгийн газрын оруулж ирсэн байсан тэр роялтын саналыг хэлэлцээгүй юм уу. Хийж болохгүй байсан юм уу. Нөгөө талдаа бид нар зөвхөн орлого талыг хараад зөвхөн Төсвийн байнгын хороогоор хэлэлцсэн юм шиг байгаа юм л даа. 

Уг нь Л.Гантөмөр гишүүний хэлж байгаа бол бас зөв шүү дээ. Эдийн засгийн ач холбогдол үр дүнг нь тооцохгүйгээр явж болохгүй шүү дээ. Эдийн засгийн байнгын хороогоор бас болоогүй юм уу гэдэг ийм хоёр асуулт асуух гэсэн юм. 

Ц.Нямдорж: - За Ч.Улаан гишүүн хариулъя. 

Ч.Улаан: - Тэгэхээр тогтвортой байдлын гэрээ бол тодорхой болзол шалгуур хангасан тохиолдолд байгуулагддаг ийм гэрээ л дээ. Энэ болзол шалгуураа хангаад гэрээгээ байгуулсан тэр аж ахуйн нэгжийн хувьд мэдээжийн хэрэг тогтвортой байдлын гэрээ мөрдөгдөнө. Ер нь тогтвортой байдлын гэрээ байлаа гэхэд татварын хуулинд бол өөрчлөлтүүд орж болно л доо. Энэ дагуу л хууль шинээр санаачлагдсан хэрэг. Өнөөдөр бий болсон нөхцөл байдалтай үүдээд бусад улс орнуудын жишгийг харгалзан үзээд зарим бүтээгдэхүүний үнийн өсөлтөд албан татвар ногдуулах нь зүйтэй гэсэн хууль санаачлагдаж дэмжигдсэн байна. Тэгэхээр энэ хуулийг хэлэлцээд гаргахад тогтвортой байдлын гэрээтэй аж ахуйн нэгжүүд нь тогтвортой байдлын гэрээг дагаад мөрдөөд явчихна. Тогтвортой байдлын гэрээгүй аж ахуйн нэгжүүд бол энэ хуулиндаа хамрагдаад явна. Өнөөдөр мөрдөгдөж байгаа хуулинд бол ямар нэг тийм хүндрэл бэрхшээл гарахгүй. Энэ бол хэрэгжих бололцоотой гэж үзэж байгаа юм. 

Ц.Нямдорж: - Д.Ганхуяг гишүүн асууя. 

Д.Ганхуяг: -  Тэр алтны хувьд энэ нөөц орлогын татвартай болж байгаа юм байна. Тэгээд хуучин бол алтыг экспортлохдоо зөвхөн Монголбанкаар дамжуулж хэрэгжүүлдэг байсан. Тэгээд тэр тогтолцоо өөрчлөгдсөн юм шиг байгаа юм. Эрх зүйн орчны хувьд. Тэгэхээр энэнийг өөрөөр хэлбэл буцааж энэ чиглэл рүү нь оруулах асуудал байнгын хороон дээр яригдаагүй юу. Ер нь бол алтаа гадаадын хөрөнгө оруулалтаар олборлож байгаа орон бол цөөхөн байгаа. Энэ чиглэлд бас яригдсан зүйл байна уу гэж асуух байна. 

Ц.Нямдорж: - За Ч.Улаан дарга хариулъя. 

Ч.Улаан: - Мэдээж энэ татвар батлагдвал түүнийг хэрэгжүүлэх аргачлал, заавар бол нэлээн гарах шаардлагатай. Чухам ямар хэлбэрээр энэнийг зохион байгуулах нь оновчтой вэ гэдэг талаар эцсийн тийм нэгдсэн ойлголтонд хараахан хүрээгүй. Гэхдээ энэ талаар санал солилцсон. Хуулиндаа бид нар их тодорхой заалт хийж өгч байгаа. Энэ хуулийг хэрэгжүүлэхтэй холбогдсон аргачлал зааврыг татварын ерөнхий хуулийн дагуу Үндэсний татварын ерөнхий газрын дарга нарийвлан баталж мөрдүүлэхээр ингэж заасан байгаа. 

Ц.Нямдорж: - За ингээд гишүүд асуултаа асууж дууслаа. За Л.Гансүх гишүүн. 

Л.Гансүх: - Энэ татвараас үүсч байгаа энэ орж ирж байгаа орлогыг Монгол Улсын хөгжлийн санд төвлөрүүлнэ гэдэг юм хэлцэгдэж байгаа шүү дээ. Тэгээд энэ хөгжлийн сан нь бол ямар хэлбэртэй бүрдэх вэ гэдгийг энэ ажлын хэсгүүд бол тохирсон ийм тохироо бол байгаа шүү. 

Ц.Нямдорж: - Ирэх долоо хоногоос нөгөө тусгай сангийн хуулийн төслийг бас хэлэлцэнэ. Тэр үед нэмж ярих юм байвал энэтэйгээ холбоод яриад явчихъя. За ингээд Байнгын хорооны дүгнэлттэй холбогдуулж гишүүд асуулт асууж хариулт авлаа. Одоо байнгын хорооноос гарсан саналаар санал хураалт явуулна. Би саналыг маш ойлгомжтой аажуухан уншаад явчихъя. Болох уу гишүүд. За тэгье. 

Ашигт малтмалын үнийн өсөлтийн гэнэтийн ашгийн татвартай холбоотой Байнгын хорооноос гарсан зарчмын зөрүүтэй саналын томъёоллоор санал хураая. 

1. Хуулийн нэрийг дараахь байдлаар өөрчлөх. “Зарим бүтээгдэхүүнд үнийн өсөлтийн албан татвар ногдуулах тухай гэж өөрчилье” гэсэн санал байна. Энэ саналыг дэмжье. 

Зөвшөөрсөн: 39

Татгалзсан: 6

Бүгд: 45



- Дэмжигдлээ. 

86.7 хувиар УИХ-ын гишүүн Ц.Нямдоржын гаргасан санал дэмжигдлээ. 

2. Горимын санал гаргавал эхлээд горимын санал гаргаад заалт болгоноор нь уншаад батлуулъя гэвэл би заалт болгоноор нь уншаад баталъя. Жаахан юм байна. Тэгэх үү. Тэгвэл би эхлээд горимын саналаар заалт болгоноор нь уншаад батлуулъя. Энэ саналыг дэмжье гэсэн санал хураалт явуулъя. 

Зөвшөөрсөн: 30

Татгалзсан: 15

Бүгд: 45



- Дэмжигдлээ. 

66.7 хувийн саналаар заалт бүрээр нь уншъя гэж байна. 

Би нэрээ хураалгачихсан дэмжсэн. Одоо 1-р зүйл хуулийн зорилт.

3. 1 дүгээр зүйл. Хуулийн зорилт. “Энэ хуулийн зорилт нь Монгол Улсын нутаг дэвсгэрээс олборлосон алт, зэсийн хүдэр болон баяжмалын цэвэр зэсэд шилжүүлсэн дэлхийн зах зээлийн үнийн өсөлтөөс бий болсон нэмэгдэл орлогод албан татвар ногдуулах, түүнийг Засгийн газрын тусгай санд төвлөрүүлэхтэй холбогдсон харилцааг зохицуулахад оршино” гэсэн томъёолол байна. Энэ томъёоллыг дэмжье гэсэн санал хураалт явуулъя. 

Зөвшөөрсөн: 39

Татгалзсан: 6

Бүгд: 45



- Дэмжигдлээ. 

86.7 хувийн саналаар 1-р зүйл батлагдаж байна. 

4. 2 дугаар зүйл. Зарим бүтээгдэхүүнд үнийн өсөлтийн нэмэгдэл орлогын албан татварын хууль тогтоомж. “Зарим бүтээгдэхүүнд үнийн өсөлтийн албан татвар ногдуулах тухай хууль тогтоомж нь Татварын ерөнхий хууль, энэ хууль, тэдгээртэй нийцүүлэн гаргасан хууль тогтоомжийн бусад актаас бүрдэнэ” гэсэн байна. Энэ саналыг дэмжье гэсэн санал хураалт явуулъя. 

Зөвшөөрсөн: 39

Татгалзсан: 7

Бүгд: 46



- Дэмжигдлээ.

84.8 хувийн саналаар 2-р зүйлийн томъёолол дэмжигдэж байна. 

5. 3 дугаар зүйл. Хуулийн нэр томъёо. Энэ хуульд хэрэглэсэн дараахь нэр томъёог дор дурдсан утгаар ойлгоно: 

3.1.1. “зэсийн үнийн өсөлтийн нэмэгдэл орлого” гэж Лондонгийн металлын бирж дээрх зэсийн үнээс хайлуулах зардал болон суурь үнийг хассан зөрүүгээс бий болсон нэмэлт орлогыг;

Гишүүдээ 3.1.1-ыг баталъя гэсэн санал хураалт явуулъя. 

Зөвшөөрсөн: 41

Татгалзсан: 4

Бүгд: 45



- Дэмжигдлээ.

91.1 хувийн саналаар 3.1.1 дэмжигдэж байна. 


6. 3.1.2. “суурь үнэ” гэж зэсийн хүдэр болон баяжмалыг олборлоход гарсан зардал, ашгийг 100 хувиар тооцсон дүнгийн нийлбэр хэмжээг. 


За Н.Батбаяр гишүүн. 


Н.Батбаяр: - Тэр ашгийн хувьд ашгийн тодорхой хувь гэж хуучин вариантаар нь авъя даа. 


Ц.Нямдорж: - Би ямар ч байсан энэ саналаар нь хураалаа шүү. Сая уншсан 3.1.2-ыг дэмжье гэсэн санал хураалт явуулъя. Редакциар гишүүд ээ энэ хурдан батлах гэж байгаа учраас редакциар ганц нэг үг байвал явцын дүнд яриад ойлголцъё. 

Зөвшөөрсөн: 38

Татгалзсан: 7

Бүгд: 45



- Дэмжигдлээ.

84.4 хувийн саналаар 3.1.2 дэмжигдэж байна. 


7. 3.1.3. “зэс хайлуулах зардал” гэж зэс хайлуулах, цэвэршүүлэхтэй холбогдон гарах зардалд худалдан авагчид олгож байгаа үнийн хөнгөлөлтийг гэж найруулъя гэсэн байна. Энэ саналыг дэмжье гэсэн санал хураалт явуулъя. 

Зөвшөөрсөн: 38

Татгалзсан: 8

Бүгд: 45



- Дэмжигдлээ.


82.6 хувийн саналаар 3.1.3 дэмжигдэж байна. 


8. Дараа нь 3.1.4. алтны үнийн өсөлтийн нэмэгдэл гэж Лондонгийн металлын бирж дээрх алтны үнээс… За 1 унци гэдэг юм орох юм гэсэн байх. 500 ам долларыг хассан зөрүүгээс бий болсон нэмэлт орлогыг. Болж байгаа биз. За энэ саналыг дэмжье гэсэн санал хураалт явуулъя. 

Зөвшөөрсөн: 31

Татгалзсан: 15

Бүгд: 46



- Дэмжигдлээ.


67.4 хувийн саналаар 3.1.4 батлагдаж байна. 


За ингээд 3 зүйл 1 унци гэдэг үгтэй шүү. Бүхэлдээ дэмжигдлээ гэж ойлгож байна. Одоо 4 дүгээр зүйлээр хураалгая. 


9. 4 дүгээр зүйл. Татвар төлөгч Монгол Улсын нутаг дэвсгэрээс олборлосон алт, хүдэр болон зэсийн баяжмалыг дэлхийн зах зээлд борлуулж, үнийн өсөлтийн нэмэгдэл орлого олж түүнийг эзэмшиж, захиран зарцуулах эрх бүхий иргэн, хуулийн этгээд нь татвар төлөгч байна. За 4 дүгээр зүйлийг дэмжье гэсэн санал хураалт явуулъя. 

Зөвшөөрсөн: 37

Татгалзсан: 8

Бүгд: 45



- Дэмжигдлээ.

82.8 хувийн саналаар энэ 4 дүгээр зүйл дэмжигдэж байна. 


10. 5 дугаар зүйл. Татвар ногдуулах орлого түүнийг тодорхойлох. 5.1. Зэсийн үнийн өсөлтийн нэмэгдэл орлогын албан татвар ногдуулах орлогыг Лондонгийн металлын бирж дээрх зэсийн үнээс зэс хайлуулахад гарсан зардал, энэ хуулийн 3.1.2-т заасан суурь үнийг хасч тодорхойлно. 5.2. Зэсийн үнийн өсөлтийн нэмэгдэл орлогыг тодорхойлоход хэрэглэх зэсийн 1 тонн тутам дахь суурь үнийн хэмжээ 2600 ам доллар байна. 5.3. Алтны үнийн өсөлтийн нэмэгдэл орлогын албан татвар ногдуулах орлогыг Лондонгийн металлын бирж дээрх алтны 1 унци тутмын үнийн 500 ам доллараас давсан орлогын хэсэгт ногдуулна. Энэ заалтыг дэмжье гэсэн санал хураалт явуулъя. 

Зөвшөөрсөн: 36

Татгалзсан: 9

Бүгд: 45



- Дэмжигдлээ.


80.0 хувийн саналаар 5 дугаар зүйл батлагдаж байна. 


11. 6 дугаар зүйл. Татварын хувь хэмжээ. 6.1. Алт, зэсийн үнийн өсөлтийн нэмэгдэл орлогод 68 хувиар албан татвар ногдуулна гэсэн томъёолол байна. Энэнийг дэмжье гэсэн санал хураалт явуулъя. 

Зөвшөөрсөн: 34

Татгалзсан: 11

Бүгд: 45



- Дэмжигдлээ.


75.6 хувийн саналаар 6 дугаар зүйл батлагдаж байна. 


12. 7 дугаар зүйл. Албан татварыг тодорхойлох, Засгийн газрын тусгай санд төлөх, тайлагнах. 7.1. Татвар төлөгч нь сар бүр алт, зэсийн үнийн өсөлтийн нэмэгдэл орлогын албан татварыг өөрөө үнэн зөв тодорхойлон, татварын албанд төлнө. 7.2. Алт, зэсийн үнийн өсөлтийн нэмэгдэл орлогын албан татварын тайланг Аж ахуйн нэгж, байгууллагын орлогын албан татварын тухай хуульд заасан хугацаанд гаргаж, татварын албанд ирүүлнэ. 7.3. Тайлангийн маягтыг Үндэсний татварын ерөнхий газрын дарга батална гэсэн 3 заалт байна. Энэнийг дэмжье гэсэн санал хураалт явуулъя. 

Зөвшөөрсөн: 39

Татгалзсан: 6

Бүгд: 45



- Дэмжигдлээ.


86.7 хувийн саналаар 7 зүйл батлагдаж байна. 


13. 8 дугаар зүйл. Хуулийн хэрэгжилтэнд хяналт тавих. 8.1. Энэ хуулийн хэрэгжилтэнд татварын алба хяналт тавих бөгөөд хуулийн хэрэгжүүлэхтэй холбогдсон аргачлал, зааврыг Үндэсний татварын ерөнхий газрын дарга батлан мөрдүүлж болно гэсэн заалт байна. Энэ заалтыг баталъя гэсэн санал хураалт явуулъя. 

Зөвшөөрсөн: 39

Татгалзсан: 6

Бүгд: 45



- Дэмжигдлээ.

86.7 хувийн саналаар энэ заалт батлагдаж байна. 

Хуулийг хэрэглэх хугацааны хувьд хэвлэгдсэнээс хойш гэдгээрээ тийм ээ. За ингэж ойлголцлоо. Одоо байнгын хорооноос ийм санал гарсан. 

14. Анхны хэлэлцүүлгээр нь баталъя гэсэн горимын санал гарсан. Энэ горимын саналыг дэмжье гэсэн санал хураалт явуулъя. 

Зөвшөөрсөн: 35

Татгалзсан: 10

Бүгд: 45



- Дэмжигдлээ.

77.8 хувийн саналаар горимын санал дэмжигдэж байна. 

15. Зарим бүтээгдэхүүнд үнийн өсөлтийн албан татвар ногдуулах тухай хуулийг баталъя гэсэн санал хураалт явуулъя. 

Зөвшөөрсөн: 35

Татгалзсан: 10

Бүгд: 45



- Дэмжигдлээ.

77.8 хувийн саналаар хууль батлагдаж байна. 

Хууль батлагдсантай холбогдуулж зарим хуулиудад өөрчлөлт оруулах хуулийн төсөл байгаа. Би та бүхэнд уншаад өгье. 

16. Монгол Улсын Татварын Ерөнхий хуульд нэмэлт оруулах тухай. 

1-р зүйл. Монгол Улсын Татварын ерөнхий хуулийн 16-р зүйл.  9. Зарим бүтээгдэхүүний үнийн өсөлтийн албан татвар гэсэн заалт гэсэн зүйл нэмсүгэй. 

2-р зүйл. Энэ хуулийг зарим бүтээгдэхүүнд үнийн өсөлтийн албан татвар ногдуулах тухай хууль хүчин төгөлдөр болсон өдрөөс эхлэн дагаж мөрдөнө гэсэн өөрчлөлт оруулъя гэсэн байна. 

Энэ хуулийг анхны хэлэлцүүлгээр нь баталъя гэсэн санал хураалт явуулъя. 

Зөвшөөрсөн: 35

Татгалзсан: 10

Бүгд: 45



- Дэмжигдлээ.

77.8 хувийн саналаар татварын ерөнхий хуульд өөрчлөлт оруулах хууль батлагдаж байна. 

17.  Монгол Улсын Нэгдсэн төсвийн тухай хуульд нэмэлт, өөрчлөлт оруулах тухай. 

1-р зүйл. Монгол Улсын Нэгдсэн төсвийн тухай хуульд дор дурьдсан агуулгатай 9.1.9 дэх заалт нэмсүгэй. 9.1.9. Зарим бүтээгдэхүүний үнийн өсөлтийн албан татвар.

2-р зүйл. Монгол Улсын Нэгдсэн төсвийн тухай хуулийн 13-р зүйлд дараахь агуулгатай хэсэг нэмсүгэй. 13.3.4. Зарим бүтээгдэхүүний үнийн өсөлтийн албан татварын орлогоор Монгол Улсыг хөгжүүлэх санг байгуулна. 

3-р зүйл. Энэ хуулийг зарим бүтээгдэхүүнд үнийн өсөлтийн албан татвар ногдуулах тухай хууль хүчин төгөлдөр болсон өдрөөс дагаж мөрдөнө гэсэн ийм томъёололтой юм байна. Энэнийг баталъя гэсэн санал хураалт явуулъя. Анхны хэлэлцүүлгээр. 

Зөвшөөрсөн: 38

Татгалзсан: 7

Бүгд: 45



- Дэмжигдлээ.

84.4 хувийн саналаар энэ хуулийн өөрчлөлт батлагдаж байна. 

18. Монгол Улсын Аж ахуйн нэгж, байгууллагын орлогын албан татварын тухай хуульд нэмэлт, өөрчлөлт оруулах тухай гэсэн хууль байна. 

1-р зүйл. Монгол Улсын Аж ахуйн нэгж, байгууллагын орлогын албан татварын тухай хуулийн 5-р зүйлийн 1 дэх хэсгийн 1 дэх заалтын “үл хөдлөх эд хөрөнгийн” гэсний дараа “болон зарим бүтээгдэхүүний үнийн өсөлтийн албан татвар” гэж нэмсүгэй. 

2-р зүйл. Энэ хуулийг зарим бүтээгдэхүүнд үнийн өсөлтийн албан татвар ногдуулах тухай хууль хүчин төгөлдөр болсон өдрөөс эхлэн дагаж мөрдөнө гэсэн ийм нэмэлт хууль байна. Энэ хуулийг баталъя гэсэн санал хураалт явуулъя. 

Зөвшөөрсөн: 36

Татгалзсан: 9

Бүгд: 45



- Дэмжигдлээ.

80.0 хувийн саналаар энэ хууль батлагдаж байна. 

Ингээд энэ асуудлыг хэлэлцэж дууслаа. Их эгзэгтэй бас ээдрээ түвэгтэй асуудлаар Их хурлын бүх гишүүд, намын бүлэг, зөвлөл нэгдсэн байр суурь, ойлголттой болж ийм шийдвэр гаргаж байгаад талархал илэрхийлье. Бид нар байр сууриа ойртуулаад хамтран ажиллаж чадах юм бол олон асуудал шийдвэрлэх бололцоо байна гэдгийг энэ шийдвэр харуулж байна. Гишүүддээ баярлалаа. 

Хуралдаан 18 цаг 30 минутад өндөрлөв. 

Соронзон хальснаас хянаж буулгасан: 

ХУРАЛДААНЫ НАРИЙН 

БИЧГИЙН ДАРГА Ц.АЛТАН-ОД
